
Giriş

Keyfiyyətin idarə olunması sistemi çərçivəsində energetika statistikası üzrə statistik proseslərin mövcud vəziyyətinin təsviri, energetika statistikasının, o cümlədən, enerji balansının tərtibi ilə bağlı statistika proseslərinin idarə olunması üzrə metodoloji konsepsiyasının hazırlanması mühüm əhəmiyyət kəsb edir. Bu metodoloji konsepsiya statistika prosesini tam təsvir etməyə, onun bütün komponentlər və mərhələlər üzrə idarə olunmasına imkan verir. 

Beynəlxalq təşkilatlar tərəfindən və əksər Avropa ölkələrində statistika proseslərinin idarə olunmasında bir sıra standart modellərdən istifadə olunur. Sonuncu belə standart modellərdən biri  BMT AİK, Avrostat və İƏİT tərəfindən 2009-cu ilin aprel ayında birgə hazırlanmışdır və hazırda onun sonuncu, 4-cü versiyası daha geniş istifadə olunmaqdadır (əlavə 1). Bu sxem “Ümumiləşdirilmiş statistik biznes proseslərinin modeli” (ÜSBPM) adlanır və özündə aşağıdakı 9 mərhələ və 47 altmərhələləri əks etdirir.     

Hazırlanmış cari sənəddə enerji statistikasının idarə olunmasının mövcud vəziyyəti şərh olunur. 

1-ci mərhələ. TƏLƏBAT

Statistika proseslərinin idarə olunmasının ilkin mərhələsində tələbatın  öyrənilməsi və bununla bağlı qərarların qəbulu nəzərdə tutulur. Burada statistiklər üçün tələbatın dəqiq qiymətləndirilməsi, maraqlı tərəflərlə razılaşdırma, statistika məlumatlarının cari vəziyyətinin təhlili və məlumatların alınması üçün kompleks yanaşma həyata keçirilməlidir. Bu mərhələ özündə 5 altmərhələni, o cümlədən 1.1. tələbatın müəyyənləşdirilməsi; 1.2. tələb olunan məlumatların müzakirəsi və təsdiqi; 1.3. çıxış sənədlərinin formalaşdırılması; 1.4. konsepsiyanın tanınması; 1.5. məlumatların mövcudluğunun yoxlanması; 1.6. maliyyə məsələlərinin həlli altmərhələlərini birləşdirir. 
1.1 Tələbatın müəyyənləşdirilməsi. Tələbatın müəyyənləşdirilməsində həm statistiklərin tələbi və həm də tələb olunan statistika məlumatları aydınlaşdırılmalıdır. İnformasiyalara olan tələb beynəlxalq və milli səviyyədə vahid göstəricilər sisteminin formalaşdırılmasını, göstəricilərin uyğunluq səviyyəsinə görə qruplaşdırılmasını şərtləndirir.  Bu səbəbdən  rəsmi statistika məlumatlarının istifadəçilərin maraqları üzərində hazırlanması vacibdir. Burada beynəlxalq və milli statistika təşkilatlarının məlumatları, həmçinin istifadə olunan metod və üsulların öyrənilməsi zəruridir. Müayinənin keçirilməsinin lazım olub-olmamağı haqqında qərar qəbul etməzdən əvvəl, statistik informasiyanın müvafiq sahəsində ona olan tələbat, həmçinin təklif haqqında tam təsəvvür olmalıdır. İlk öncə edilməsi vacib olan – istifadəçilərin tələbatlarını və onların əldə edəcəkləri məlumatların necə istifadə etməyi düşündüklərini müəyyən etmək üçün müayinənin nəticələrinin potensial istifadəçilərinin çevrəsini müəyyən etməkdir. Sonra əmin olmaq lazımdır ki, tələb olunan informasiyanı başqa mənbələrdən almaq mümkün deyil. Üçüncüsü potensial “məlumat təqdim edənlərin”, yəni sahibkarlarla və onların müəssisələri ilə onların müşahidə olunmağa olan müsbət münasibətlərinə əmin olmaq və onların əməkdaşlığa hazır olub-olmadıqlarını müəyyənləşdirmək üçün məsləhətləşmək zəruridir. Statistik-tədqiqatçı istifadəçilərə öz tələbatlarını müəyyənləşdirmək və eyni şərhli terminlərlə ifadə etməkdə köməklik göstərməlidir. Bunu etmək üçün, statistik istifadəçilərin ifadə etdikləri tələbatlarına olan öz anlayışlarını dərinləşdirmək və onların gözlənilən tətbiqinə uyğunluğunu qiymətləndirmək üçün müayinə nəticələrinin nəzərdə tutulan istifadə sahəsini müəyyən etməlidir. İstifadəçilərin tələbatlarını mövcud iqtisadi-statistik anlayışlar sisteminin ümumi kontekstində nəzərdən keçirmək lazımdır.  İstifadəçilər tədqiqatçıya onların əldə etmək istədikləri məlumatları hansı məlumatlarla uyğunlaşdırmaq və ya müqayisə etmək istədiklərini aydın şəkildə çatdırmalıdır.  Bir çox hallarda istifadəçilərin tələbatları ziddiyyətli olur (“çox qısa vaxtda ətraflı və dəqiq məlumatlar lazımdır”). Belə hallarda istifadəçilərdən onlar üçün nəyin daha vacib olduğunu (ətraflılıq, dəqiqlik və ya sürət) müəyyənləşdirmək vacibdir. İstifadəçilərin tələbatlarının qiymətləndirilməsi təkcə statistik məlumatları məhdudlaşdırmamalıdır, həmçinin müştəri üçün informasiyanın yayılmasının hansı üsulunun daha əlverişli olmasını müəyyən etmək zəruridir. Bu mənada istifadəçinin məlumatı kağız üzərində və ya elektron formasında almağa üstünlük verdiyini öyrənmək xüsusilə vacibdir.

Müəyyən sahədə informasiyaya tələbat yarandığı halda, müayinə sifariş edən istifadəçilərlə (istifadəçi qrupları) nəinki yalnız əlaqə yaratmaq, həmçinin belə informasiyanın alınmasında maraqlı ola bilən bütün potensial istifadəçi kateqoriyalarını cəlb etmək çox əhəmiyyətlidir. Ümumilikdə, əsas istifadəçi qruplarını aşağıdakı kimi ayırmaq olar:

a. Dövlət idarəetmə orqanları. Dövlət idarəetmə orqanları müxtəlif informasiyaların makroiqtisadi (iqtisadi, maliyyə və sair siyasətin planlaşdırılması və həyata keçirilməsi üçün zəruri olan) informasiyadan tutmuş ayrı-ayrı məsələlər üzrə kifayət qədər konkret informasiyanın alınmasına ehtiyac duyurlar. Burada struktur məlumatlarla əsasən ətraflı və qısamüddətli göstəricilər, aqreqasiaya olunan və siyahıda tez bir zamanda əmələ gələn məlumatlar arasındakı mühüm fərqləri nəzərə almaq çox vacibdir.

b. Müəssisə. Əsasən kommersiya əsasında fəaliyyət göstərən müəssisələr həm öz sahələrindəki, həm də öz mal göndərənləri və müştərilərinin işlərinin vəziyyəti haqqında məlumatlı olmaq istəyirlər. Bundan başqa, müəssisələr inflyasiyanın səviyyəsi və iqtisadi artım sürətləri kimi iqtisadi göstəricilər üzrə məlumatlara ehtiyac duyurlar. 

c. Elmi-tədqiqat təşkilatları. Aydındır ki, statistik məlumatlar sosial elmlərdə geniş istifadə olunur. Bu zaman tədqiqat institutları həm öz adlarından (məsələn, siyasi tədbirlərin gözlənilən təsirinin təhlili zamanı) çıxış edə, həm də elmi maraq və ya məqsədləri ola bilər. Ümumilikdə isə, demək olar ki, dövlətin alınmasında maraqlı olduğu informasiya, həmçinin elmi tədqiqat təşkilatları üçün də (ola bilər ki, daha təfsilatlı şəkildə) zəruridir.       

d. Assosiasiyalar, fondlar və digər qeyri-kommersiya təşkilatları. Qeyri-kommersiya təşkilatları da müəssisələr kimi “öz ətraf mühitləri” haqqında informasiyaya tələbat hiss edirlər. Lakin kommersiya təşkilatlarına lazım olan bu informasiya öz xarakterinə görə bir qədər fərqlidir. 

e. Təhsil idarələri. Təbii ki, təhsil idarələrinin statistik informasiyaya olan tələbatları öz təbiətinə görə çox rəngarəngdir. Bu qrupun istifadəçilərinin sorğularının yerinə yetirilməsi nəinki cəmiyyətin bütün aspektləri üzrə kəmiyyət informasiyasına olan tələbatı ödəyir, həmçinin gələcək istifadəçilər kimi şagird və tələbələrin maariflənməsinə imkan yaradır, çünki onlar statistikanın mövcudluğu və praktiki tətbiqi haqqında öyrənirlər.

f. Cəmiyyət. Geniş ictimaiyyətin informasiya-statistik tələbatları çox rəngarəngdir və cəmiyyətin bütün aspektlərinə aiddir. İctimaiyyət statistik xidmətlər bazarının çox mühüm sektorunu təmsil edir və ona görə də həmişə diqqət mərkəzində olmalıdır.

g. Xarici istifadəçilər. Xarici fərdi şəxslərdən, müəssisələrdən, təşkilatlardan və idarələrdən başqa statistik məlumatları müxtəlif siyasi məqsədlər üçün istifadə edən bir sıra beynəlxalq təşkilatlar  mövcuddur. Bu kateqoriyadan olan istifadəçilərin mövcudluğu beynəlxalq səviyyədə statistik məlumatların müqayisəliliyinin təmin edilməsinin vacibliyini göstərir, bu isə ən azı müxtəlif ölkələrdə qəbul olunmuş təlimatların və təsnifatların harmonizasiyasını tələb edir. 

h. Siyahıda sonuncu, lakin əhəmiyyətinə görə heç də sonuncu olmayan, statistik məlumatlarda maraqlı olan istifadəçilərin bəzi spesifik kateqoriyalarıdır, onları aralıq istifadəçi də adlandırmaq olar.

i. Milli hesablar. Milli hesablar sistemi milli statistika təşkilatlarının (MST) çoxu üçün müəssisələr statistikasının məlumatlarının daxili istehlakçıları hesab olunur. Bu kateqoriyadan olan istifadəçilər bütün iqtisadi statistika sahələrinə aid olan məlumatlara maraq göstərirlər. Dəqiq Milli hesabların tərtibi hökumət tərəfindən siyasi qərarların qəbul edilməsi, beynəlxalq müqayisələr və s. aparmaq üçün birinci dərəcəli əhəmiyyətə malikdir. Milli hesabların keyfiyyətinə təsir göstərən amillərə müəssisələrin müayinəsi nəticəsində alınan məlumatların dəqiqliyi və ziddiyyətsizliyi aiddir. 

j. İstifadəçilər həmçinin xüsusi şəxslər: statistiklər, xüsusi sahibkarlar, siyasətçilər, direktorlar və idarə rəhbərləri, tədqiqatçılar, məlumat-kommersiya şirkətlərinin sahibləri, tələbələr, jurnalistlər, müəllimlər, ekspertlər, məsləhətçilər, nəhayət sadə vətəndaşlar da ola bilər.
· Enerji  statistikası sahəsində beynəlxalq təşkilatların tələbatı dedikdə Birləşmiş Millətlət Təşkilatı, Avropa İttifaqının Statistika Bürosu, Beynəlxalq Enerji Agentliyi və s. nəzərdə tutulur.
Beynəlxalq təşkilatların enerji statistikası üzrə müvafiq tələbləri vardır. Enerji  statistikası üzrə Avropa İttifaqının 1099/2008, 844/2010 nömrəli göstərişləri və BMT və Aİ-nin müvafiq təsnifatları rəhbər tutulur.
1.2 Tələb olunan məlumatların müzakirəsi və təsdiqi. Bu mərhələdə statistika orqanları müəyyən olunmuş tələbatı muzakirə və təsdiq edir. Belə ki, nəzərdə tutulmuş hesabat formalarının nümunələri müvafiq icra qurumlarına göndərilir və  onlarla razılaşdırılır. Enerji statistikası üzrə hesabat formaları işlənərkən, xüsusilə dəyişikliklər olduqda onların nümunələri rəy və təkliflər Sənaye və Energetika Nazirliyi, Dövlət Neft Şirkəti, “Azərenerji”ASC, “Azəristiliktəchizat” ASC və sair təşkilatlara göndərilir. 

Müvafiq qurumlarla razılaşdırıldıqdan sonra sənədlər Komitənin elmi-metodoloji şurasında müzakirə edilir. Qəbul olunmuş dəyişikliklər nəzərə alınmaqla statistik vahidlər üçün nəzərdə tutulmuş hesabat formaları təsdiq olunur. Hesabat forması – dövlət statistika müşahidələrinin təşkili prosesində hüquqi şəxslərdən, onların nümayəndəlik və filiallarından, fiziki şəxslərdən-fərdi sahibkarlardan, habelə ailə kəndli və ev təsərrüfatlarından fərdi məlumatların toplanması üçün Dövlət Statistika Komitəsi tərəfindən rəsmi qaydada təsdiq edilmiş sənəd formasıdır (hesabatın ümumi tərtibat qaydaları Dövlət Statistika Komitəsi sədri tərəfindən 19 may 2011-ci il tarixdə təsdiq olunmuşdur). Sorğu vərəqi öz məzmununa görə informasiyaya olan təlabat və informasiya təklifi kimi bir-birinə zidd olan iki halın balansıdır. İnformasiya təlabatı istifadəçilərin təlabatlarında ifadə olunur və statistik cədvəllərin maketinin işlənib-hazırlanması mərhələsində formalaşır. İnformasiyaya olan təlabat və informasiya təklifi müşahidə planının işlənib hazırlanmasının müxtəlif mərhələlərində qarşılıqlı şəkildə uzlaşmalıdır. Bəzən, sorğunun hazırlanması mərhələsində baş verənlər tələb olunan çıxış məlumatlarının müəyyən edilməsi mərhələsində qəbul edilən qərarlara əhəmiyyətli təsir göstərə bilər. Tələb və təkliflərin balanslaşdırılması zamanı əsas diqqət respondentlərin zəruri məlumatların təqdim edilməsi bacarığına görə yetirilir. Sorğunun bəndləri respondentlərin mühasibat hesabatları sənədlərinin məlumatları ilə üst-üstə düşməli olduğunu nəzərə alamaq çox mühümdür. Anoloji olaraq, məlumatların emal və təhlili mərhələsində keyfiyyətin müxtəlif nəzarət formaları müşahidə planının zəif yerlərini işıqlandıra bilər, bunu gələcəkdə belə planın işlənib-hazırlanması zamanı nəzərə almaq lazım gələcək.
1.3 Çıxış sənədlərinin formalaşdırılması. Çıxış sənədləri tələb olunan məlumatların yekunlaşdırılması və statistik məhsulun hazırlanması üçün tərtib olunan aralıq sənəddir. Bu zaman nəzərə alınmalıdır ki, toplanan məlumatların qruplaşdırılması və yekunlaşdırılması daha ətraflı aparılsın və məlumatların idarə olunması daha məqsədəuyğun formada hazırlansın. Enerji statistikasında bütün hesabat formaları üzrə çıxış sənədlərinin maketi hazırlanır. Bu məqsədlə hesabat formalarının müvafiq sətir və sütunları üzrə, yəni məlumat mənbələri göstərilir və müvafiq nəzarət və işlənilmə mexanizmləri tərtib olunur. Bundan sonra məsələnin qoyuluşu hazırlanır və proqram təminatının hazırlanması üçün Baş Hesablama Mərkəzinə təqdim olunur. Məsələnin qoyuluşunda işin tam adı, dövriliyi, yığılma forması (poçtla, şəxsən təqdim etmə, internet-elektron poçtla, giriş sənədi üzrə blanklar, hesabatların doldurulma qaydası, sətir və sütunların ətraflı izahı, giriş sənədlərinə nəzarətlərin formulaları(riyazi), onların izahı, nəzarətin nəticələrinin “çıxış” forması (monitora və ya çapa), nəzarət əsasında dəyişikliklərin edilməsi qaydaları, mərhələsi, bütün nəzərdə tutulmuş yekunların alınma alqoritmi (ərazi, fəaliyyət növü, mülkiyyət forması və sair üzrə), yekunlara nəzarət (giriş bölməsində verilmiş formaya uyğun), cədvəl və bülletenlərinin doldurulma qaydaları kimi məsələlər öz əksini tapır (müvafiq göstərişlər BHM-in direktoru tərəfindən 2005-ci ildə təsdiq olunmuşdur).  

Enerji statistikası üzrə hesabatlarda - məsələn: Eenerji məhsullarının hərəkəti haqqında hesabatın çıxış cədvəllərində aşağıdakı göstəricilər üzrə cədvəllər tərtib olunur:
Ölkə üzrə yanacaq məhsullarının qalığı, daxil olması və məsrəfi; İstehlakın istiqamətləri üzrə enerji məhsullarının məsrəfi; Energetika sektorunda enerji məhsullarının hərəkəti; Energetika məqsədləri üçün istifadə olunmuş məhsulların iqtisadi fəaliyyət növləri üzrə bölgüsü; Elektrik və istilik enerjisinin məsrəfi; Ölkənin regionları (zona, rayonlar və şəhərlər) üzrə yanacaq məhsullarının qalığı, daxil olması və məsrəfi; Ölkənin regionları (zona, rayonlar və şəhərlər) üzrə elektrik və istilik enerjisinin məsrəfi; İqtisadi fəaliyyat növləri (İFNT) üzrə yanacaq məhsullarının qalığı, daxil olması və məsrəfi; İqtisadi fəaliyyat növləri (İFNT) üzrə elektrik və istilik enerjisinin məsrəfi;
1.4 Konsepsiyanın tanınması. Konsepsiya məlumatlarının, habelə hesabat formalarının işlənilməsi ilə bağlı müvafiq iş planlarının tərtibi və ümumi yanaşmaların müəyyənləşdirilməsidir. Enerji statistikası üzrə məlumatların toplanması “Statistik işlər” proqramına uyğun həyata keçirilir və bu proqramda hər bir tədbirin mövzusu, əhatəliliyi, növü, işlənib hazırlanma proqramı, hazırlanmasında əsas götürülən rəsmi statistika hesabatı formalarının və ya sənədlərin adı, dövriliyi, əldə olunacaq məlumatlar və tədbirlərin icrasına məsul struktur bölmələrin, habelə tabelikdə olan qurumların (şəxslərin) adı (soyadı) əks etdirilir (müvafiq proqram hər il Azərbaycan Respublikasının Nazirlər Kabineti ilə razılaşdırılır və Dövlət Statistika Komitəsinin Kollegiyası tərəfindən təsdiq edilir). 
1.5 Məlumatların mövcudluğunun yoxlanması. Bu altmərhələdə məlumat mənbələrinin müəyyənləşdirilməsi, inzibati mənbələrdən istifadə kimi məsələlər həll olunur. Alternativ mənbələr müəyyənləşdirilir, tələbatdan asılı olaraq məlumatların mövculuğu araşdırılır. İstifadəçilərlə birinci yaxınlaşmada onların tələbatlarını öyrəndikdən sonra, tədqiqatçı bu tələbatların milli statistika təşkilatlarının öz daxilində və ya başqa kənar informasiya kommersiya təşkilatlarında artıq mövcud olan statistik informasiyanın köməyi ilə ödənilə bilmə dərəcəsini müəyyənləşdirməlidir. Planlaşdırılan müayinənin digər dövlət agentlikləri, təhsil idarələri, qeyri-kommersiya təşkilatları, tədqiqat idarələri, müəssisələr (məsələn milli bank) və beynəlxalq təşkilatlar tərəfindən aparılan müayinələri təkrarlamadığını müəyyən etmək xüsusilə əhəmiyyətlidir. Tələblərə tam cavab verməyən, lakin bazasında zəruri məlumatları hesablamaq və ya qiymətləndirməklə alınması mümkün olan mövcud məlumatları da nəzərə almaq lazımdır. Əgər müəyyən edilsə ki, lazımi informasiya mövcud deyil və ya kifayət etmir, o halda məlumat mənbəyi bazarının öyrənilməsi üzrə növbəti addım -  tələb olunan məlumatların statistik hesabat sferasından kənarda olan (məsələn, əlavə dəyərə verginin həcmi haqqında sənədlər) mövcud inzibati mənbələrdən əldə olunma mümkünlüyünü müəyyən etməkdir.
1.6 Maliyyə məsələlərinin həlli. Statistika müşahidələrinin təşkili üçün tədbirlərin həyata keçirilməsi və nəticələrin nəşri zəruri maliyyə vəsaitlərini tələb edir. Həm tələb, həm də təklif nöqteyi nəzərindən informasiya bazarındakı vəziyyəti təhlil etdikdən sonra, statistik müayinənin ümumi dəyərinin ilk qiymətləndirilməsini apara bilər. Bu dəyərin mümkün “gəlirlərlə” müqayisə edilməsi zamanı, həmçinin respondentlərə düşən statistik yükün dərəcəsini də nəzərə almaq lazımdır. Müayinənin keçirilməsi üçün təmin edilməsi zəruri olan vasitələrə təkcə fondlar aid deyil. Sözsüz ki, insan ehtiyatlarının sayını həm kəmiyyət, həm də keyfiyyət baxımından nəzərdən keçirmək lazımdır. Nəhayət, texniki avadanlıq, həmçinin proqram təminatı haqqında fikirləşmək lazımdır. Bu məqsədlə, hər il müvafiq sahə şöbələri tərəfindən növbəti ilin büdcəsində nəzərə alınması məqsədilə “Maliyyə” şöbəsinin müəyyənləşdirdiyi müvafiq cədvəli tərtib edir. Burada hesabat formalarının tirajı, nəşr olunacaq məcmuələrin həcmi və s. haqqında məlumat verilir. Satın alınacaq tirajın sayı müəyyənləşdirilərkən faktiki fəaliyyət göstərən statistik vahidlərin sayı (o cümlədən elektron sənəd formasında hesabat təqdim etmiş vahidlərin sayı), hesabatın dövriliyi, əvvəlki dövrlərdən qalaraq istifadə edilməmiş blankların və təqdim etmələrin sayı nəzərə alınır (Rəsmi (dövlət) statistika müşahidələrinin təşkili üçün tələb olunan blank məhsulu həcminin müəyyən olunması və satınalınması Qaydaları Dövlət Statistika Komitəsinin sədri tərəfindən 19 may 2011-ci il tarixdə təsdiq olunmuşdur).  

2-ci mərhələ. DİZAYN

Statistika proseslərinin idarə olunmasının ikinci mərhələsi dizayn (layihələndirmə) işləridir. Burada 2.1. Çıxış məlumatlarının layihəsi; 2.2 Layihənin təsviri; 2.3 Məlumatların toplanması metodologiyasının layihəsi; 2.4 Müşahidə metodologiyasının və əhatə dairəsinin təsviri; 2.5 Statistik proseslərin metodologiya-sının layihəsi; 2.6 Məlumatların istehsalı sisteminin layihəsi öz əksini tapır. 
2.1 Çıxış məlumatlarının layihəsi. Çıxış məlumatlarının layihələndirilmə-sində əsas məqsəd yayılacaq statistika məlumatlarının tərtibatının, formatının və s. hazırlanmasıdır. Bu zaman qabaqcıl təcrübə və beynəlxalq standartlar nəzərə alınmalıdır. Vahid tələblər və tövsiyələr istifadəçilərin tələbatını keyfiyyətli statistik məlumatlarla maksimal dərəcədə ödəmək və onların əhatə dairəsini genişləndirməkdir. Məsələn, rəsmi nəşrlərə, əsasən mürəkkəb cədvəllərdən ibarət və az sayda qrafik materialdan ibarət olan nəşrlərdir, digər nəşrlərdə əsas diqqət cədvəllərin qurulmasına yönəldilməlidir. Onlar mürəkkəb olmamalı, asan başa düşülən olmalı və qrafiklərdən daha çox istifadə edilməlidir.
2.2 Layihənin təsviri. Bu hissədə müşahidələrin planlaşdırılması və prosesin təsviri nəzərdə tutulur. Layihədə görüləcək işlərin ardıcıllığı və ya məqsədlərin müəyyənləşdirilməsi; planının tərtib olunması; forma və onun tərtibinə dair metodoloji izahat, məlumatların toplanması, təhlili, kömpüterlərə daxil edilməsi və işlənməsi, alınmış nəticələrin iqtisadi-statistik təhlili, nəşri və yayılması kimi mexanizmlər əhatə olunur. 
2.3 Məlumatların toplanması metodologiyasının layihəsi. Məlumatların toplanmasında statistik vahidlərlə statistika orqanları arasında münasibətlər, məlumatların alınması forması və s. məsələlər öz əksini tapır. Qanunvericiliyə uyğun olaraq statstika məlumatları başdan-başa və yaxud seçmə müşahidələr yolu ilə toplanır. Bu müşahidələr müntəzəm və dövri statistik hesabatlardan, birdəfəlik uçotaalmalardan, müxtəlif siyahıyaalmalardan, sorğulardan, müayinələrdən ibarətdir.  Statistik müşahidələrin növü, metodologiyası, proqramları və obyektləri həmçinin rəsmi statistikanın aparılması üçün bütün mənbələrdən məlumatların alınması, inzibati registrlərdən və ya dövlət statistika orqanlarının məlumatları əsasında aparılan qiymətləndirmələrdən istifadə edilməsi və s. müəyyən edilir. İstifadə olunacaq mənbənin seçilməsinə dair qərar qəbul edilərkən onun keyfiyyətinə, məlumatların vaxtında təqdim edilməsinə, xərclərə və bununla əlaqədar respondentlərə düşən yükə xüsusi diqqət yetirilir, məlumatların kağız və ya elektron sənəd formasında dövlət statistika orqanlarına təqdim olunması xarakterizə olunur. 
2.4 Müşahidə metodologiyasının və əhatə dairəsinin təsviri. Bu altmərhələdə seçmənin (müşahidənin) əhatə dairəsi, statistik registrlərdən istifadə, seçmə əlaməti və s. fəaliyyətlər planlaşdırılır. Energetika statistikasının müşahidə dairəsinə - iqtisadiyyatın sahələri üzrə enerjinin istehsalı, transformasiyası (çevrilməsi) və istehlakında iştirak edən təsərrüfat vahidləri, həmçinin, ev təsərrüfatları və fiziki şəxslər daxildir. Enerji məhsullarının müşahidəsi üzrə əhatə dairəsi, bilavasitə məhsulların istehsal və istehlakçı stukturuna uyğun olaraq dəyişir. 

Əsas növ enerji məhsullarının istehsalı, ehtiyatların dəyişməsi, istehlakı haqqında statistik məlumatlar mülkiyyət növündən asılı olmayaraq ölkə ərazisində bu fəaliyyət növü ilə məşğul olan, bu məhsul növünü istehlak edən bütün təsərrüfat subyektlərindən aylıq və illik dövriliklə toplanır. İdxal-ixrac haqqında məlumatlar rəsmi statistika hesabatları ilə yanaşı Dövlət Gömrük Komitəsinin məlumatları əsasında formalaşdırılır. Enerji balansının son istehlak sektorunda ev təsərrüfatlarının istehlakının müəyyənləşdirilməsi məqsədi ilə seşmə müayinə keçirilir. Seçmə statistik müayinənin aparılması üçün  məlumat bazası kimi əhalinin siyahıyaalma məlumatları istifadə olunur və seçmə vahidi kimi ev təsərrüfatları götürülür. 
2.5 Statistik proseslərin metodologiyasının layihəsi. Bu altmərhələdə həyata keçiriləcək statistika işlərinin planlaşdırılması, o cümlədən məlumatların daxili inteqrasiyası, yekunlaşdırılması və s. kimi məsələlərin layihələndirilməsi öz əksini tapır və prosesin həyata keçirilməsi üçün zəruri sənədlər toplusu hazırlanır. Tövsiyənin materialları mümkün olduğu qədər statistik müayinənin planlaşdırılması və keçirilməsinin əsas mərhələlərinə uyğun olan ardıcıllıqla, yəni istifadəçilərin tələbatlarının müəyyənləşdirilməsindən başlayaraq məlumatların yayılmasınadək bütün mərhələləri əhatə etməklə verilir. Əlbəttə ki, təcrübədə bu mərhələlər heç də həmişə mütləq şəkildə bir-birinin ardınca baş vermirlər. Çünki, statistika istehsalı prosesi mərhələlərin çoxunda iterativ, təkrarlanan xarakter daşıyır, ona görə də təkrarçılıq, onun ayrı-ayrı mərhələlərinin qarşılıqlı təsiri dərəcəsi qaçılmazdır. Bunun əsas səbəblərindən biri, istifadəçilərin tələbatları ilə müayinələrin dəyəri və respondentlərin statistik yüklənməsi arasındakı balansa riayət olunmasının zəruriliyidir. Bu vəziyyət istənilən mərhələdə müşahidə aparanı işin ilkin mərhələlərində qəbul edilmiş qərarları dəyişməyə məcbur edir.  

Statistik tövsiyyəni aşağıdakı beş mərhələyə bölmək olar:

i. İnformasiyanın istənilən sahəsində müayinələrin planlaşdırılması üçün - ilk növbədə bu sahədə olan təlabatın və təklifin öyrənilməsi zəruridir. Belə öyrənmənin nəticəsi istifadəçilərin tələbatlarının əsaslı surətdə “inventarizasiya” olunmasıdır. Sonradan bu tələbatları istənilən statistik çıxış məlumatlarının xüsusi dilinə çevirmək lazımdır. İstifadəçilərin tələbatlarının ödənilməsi üçün müayinənin istənilən çıxış məlumatlarına qədər olan mərhələsində əsas məqam məqsədli məcmunun bölünməsi (istifadə edilən statistik vahidlərin və təsnifatların seçilməsi daxil olmaqla), həmçinin məlumat yığılacaq göstəricilərin seçilməsi və müəyyənləşdirilməsi hesab olunur. Bu mərhələnin son nəticəsi cədvəlin maketidir, buna müayinənin məqsədlərinin təqdim olunması və müəyyənləşdirilməsi vasitəsi kimi baxmaq olar. 

ii. Bu hissə müayinənin məqsədlərinə çatmaq üçün fəal fəaliyyətə həsr olunmuşdur. Əgər birinci mərhələ əsasən son məhsula, deməli, istifadəçilərə yönəlmişdirsə, indi diqqət mərkəzində prosesdir, başqa sözlə statistika təşkilatı və respondent. Məsələ müayinənin məqsədlərinə statistika təşkilatı üçün ən az xərclərlə və respondentlər üçün minimal yüklənmə ilə necə çatmaqdadır. Müayinə planının şərhinə keçməzdən əvvəl nə vaxt müayinələrsiz keçinmək olar kimi vəziyyəti, yəni inzibati registrdən istifadəni nəzərdən keçirək. Yalnız belə bir registrin kifayət etmədiyi halda aşağıdakı hazırlıq əməliyyatlarına keçmək olar: nəticəsi seçmə sxemi olan seçmə planının işlənib hazırlanması, həmçinin seçmənin müvafiq əsasının seçilməsi; sorğu vərəqinin işlənib hazırlanması.

iii. Bu hissədə müayinənin keçirilməsinin praktiki məsələləri müzakirə olunur. Burada əsas əməliyyatlar: seçmənin (metod və üsulların) seçilməsi, ardınca məlumatların toplanması, məlumatların mikroməlumatlar faylına daxil edilməsi ilə bitən mərhələsi nəzərdə tutulur.

iv. Çıxış mikroməlumatlarının məcmu kütləsi toplanmış məlumatların işlənməsi və təhlili mərhələsi üçün başlanğıc nöqtəsidir. Müayinənin bu hissəsinin ardıcıllıq fazaları məlumatların redaktə edilməsi, şərti hesablamalar, qiymətləndirmə, inteqrasiya və təhlildir. Bu fəaliyyətin nəticəsində məlumatlar məlumat bankına daxil edilir. Burada, bütün statistik informasiya maketin işlənib hazırlanma mərhələsində əvvəl müəyyən edilmiş statistik cədvəllər şəklində cəmlənir.

v. Bu məlumat bankı məlumatların cədvəl şəklində tərtib edilməsi üçün xidmət edən mənbədir. Bu materialları statistika istehsalı prosesinin son məhsulu hesab etmək olar. Burada informasiyanın yayılmasının xüsusi işlənib hazırlanmış siyasətinin olması zəruridir, bunun məqsədi – müayinənin nəticələri ilə vaxtında və əlverişli formada mümkün qədər çox istifadəçinin tanış olmasının təmin edilməsidir.

2.6 Məlumatların istehsalı sisteminin layihəsi. Məlumatların toplanması və arxivləşdirilməsi, səmərəliliyi, məsul şəxslər, qərarların qəbulu, məlumat bazalarının sınaqdan keçirilməsi prosesi layihələndirilir.   Müayinənin nəticələrinin istifadəçilərin təlabatlarına uyğunluğunu təmin etmək üçün, həmçinin müayinənin işlənməsi gedişində onlarla fasiləsiz əlaqə saxlamaq lazımdır. İstifadəçilər işlənmə prosesinin necə getdiyi, həmçinin istifadəçilər üçün uyğun olub-olmadığını yoxlamaq üçün işlənmənin istənilən mərhələsində (məsələn sorğu vərəqəsinin sınağı zamanı) nəticələrdə üzə çıxan istənilən mümkün dəyişikliklər barəsində məlumat almalıdırlar. Enerji statstikası üzrə məlumat axını aşağıdan yuxarıya, aşağı səviyyəli altbölmələrdən yuxarı səviyyəli uyğun altbölmələrə doğru istiqamətlənmişdir. Məlumatlar Azərbaycan Respublikası Dövlət Statistika Komitəsi tərəfindən işlənmiş və təsdiq olunmuş standart statistik formalar əsasında daxil olur. Statistik müşahidələr dairəsinin obyekti hər bir konkret statistik işlərin metodoloji tələbatına uyğun təyin edilir. Statistik hesabatların məqsədindən asılı olaraq bunlar müəssisə və təşkilatlar, ev təsərrüfatları, ictimai təşkilatlar və digər obyektlər ola bilər. Bu məlumatların əsasında yekun statistik məlumatlar, cədvəllər və nəşrlər formalaşdırılır. Bunlar yerli idarəedici orqanlara gündəlik işlərində istifadə olunmaq üçün təqdim olunur. Həmçinin bu məlumatlar nəşr oluna bilər və ya digər maraqlı təşkilatlara verilə bilər. Bütün ilkin məlumatlar və çıxış məlumatlarının bir hissəsi yekun statistik məlumatların formalaşdırılması üçün yuxarı səviyyəyə ötürülür. Əsas növ enerji məhsullarının hesablanma metodologiyasını aşağıdakı kimi xarakterizə etmək olar:

Xam neft. Xam neftin istehsal həcmi, bir qayda olaraq, onun yataqlardan hasilatı yerində ölçülür. İstehsalın səviyyəsi xam neftin bazara yararlılıq meyarı ilə ölçülür, satış və ya istifadə üçün hazır olmayan neftin miqdarı istehsal həcminə daxil edilmir. Xam neftin hasilatı 06-hasilat (neft, qaz), 06-hasilat, 1-balans (neft), 1-TİG (neft) və 1-energetika rəsmi statistika hesabatlarında əhatə olunur. 

Xam neftin idxal və ixracı  – Azərbaycanda yaşayan şəxslər və ya fəaliyyət göstərən müəssisələr tərəfindən həyata keçirilən əqdlərin nəticəsində ölkəyə daxil olan və ölkədən çıxarılan neftin həcmidir. Beynəlxalq metodologiyaya əsasən yüklərin gömrük rəsmiləşdirilməsinin baş verib-verməməsindən asılı olmayaraq, məhsulun ölkənin milli sərhədlərini keçmə anında idxal-ixrac əməliyyatları baş vermiş hesab edilir. Ölkə ərazisindən tranzitlə keçən xam neft idxal-ixrac göstəricilərində nəzərə alınmır. Xam neftin idxal-ixracı Dövlət Gömrük Komitəsinin məlumatları ilə yanaşı 1-balans (neft) və 1-energetika rəsmi statistika hesabatlarında əhatə olunur. 

Ehtiyatların səviyyəsi müəyyən vaxt anına ölçülür. Ehtiyatların dəyişməsi hesabat dövrünün əvvəlinə olan ehtiyatlardan hesabat dövrünün sonuna olan ehtiyatları çıxmaqla hesablanır. Hesabat dövrünün sonunda ehtiyatlar artdıqda rəqəm «-» işarəsi ilə yazılır. Xam neftin ehtiyatları bu məhsulların istehsalçılarında, idxalçılarında, neft emalı müəssisələrində, onun ticarəti ilə məşğul olan müəssisələrdə ola bilər. 

Xam neftin hasilatı, onun istifadə olunduğu yerə nəql edilməsi zamanı müəyyən itkilər baş verə bilər. Neft emalı prosesində itkilər – neft emalı zavoduna daxil olmuş məhsulun tam həcmi ilə ümumi hazır məhsulun istehsalı arasındakı fərqdən ibarət olmaqla, əsasən neft məhsullarının təbii əksilməsi nəticəsində baş verir.   

Digər maye yanacaqlar kimi, xam neftin miqdarını da onun kütləsi və ya həcmi ilə ifadə etmək olar. Neftin miqdarının ölçülməsi üçün kütlə (çəki) vahidi kimi metrik tondan (və ya tondan) daha geniş istifadə olunur. Bununla yanaşı, xam neft həcm vahidilə (litr, barrel) də ölçülə bilər. Kütlə vahidindən həcm vahidinə və ya əksinə keçmək üçün xam neftin sıxlığını və ya xüsusi çəkisini bilmək lazımdır. Sıxlıq həcm vahidində xam neftin kütləsi ilə müəyyən edilir, yəni ton / barrel. Xüsusi çəki isə həcm vahidində (və ya sıxlığında) xam neftin kütləsinin həmin həcmdə olan suyun kütləsinə nisbətidir. Suyun sıxlığı 1 q/sm3-dir.  Həcm temperatur dəyişikliyindən asılı olduğundan xüsusi çəkinin kəmiyyəti konkret temperaturda göstərilir. Xam neft üçün standart temperatur 150C-dir. Neft və neft məhsullarının xüsusi çəkisini ifadə etmək üçün “APİ (Amerika Neft İnstitutu) çəkisi” terminindən geniş istifadə olunur. Xam neft üçün sıxlıq (1kq/kubmetr) və ya APİ çəkisi belə hesablanır: 141.5 bölünür xam neftin xüsusi çəkisinə və alınan qismətdən 131.5 çıxılır. 

Dünya praktikasında qəbul edilmiş qaydaya görə, neft və neft məhsulları istehsal edən ölkələrdə yanacağın keyfiyyəti müxtəlif olduğu üçün onların fiziki həcm və ya kütlə vahidindən enerji vahidlərinə çevrilmə əmsalları da fərqlənir və zəngin energetika ehtiyatlarına malik ölkələr beynəlxalq təşkilatların orta əmsallarından deyil, öz milli əmsallarından istifadə etməlidir. 

Bu məqsədlə, 2007-ci ildə AMEA Neft-Kimya Prosesləri İnstitutu (NKPİ) tərəfindən Azərbaycanda istehsal olunan 23 adda əsas növ enerji məhsullarının, o cümlədən, xam neftin aşağı yanma istiliyini təyin etmək məqsədi ilə elmi-tədqiqat sınaqları aparılmış və nəticələri haqqında geniş hesabat hazırlanmışdır. Ölkənin müxtəlif yerlərində istehsal olunan xam neftin 13 növündən, o cümlədən, Abºeron yataqlarından və “Əsrin müqaviləsi” üzrə hasil edilmiş neftdən nümunələr götürülmüş və maraqlı nəticələr əldə edilmişdir. Belə ki, dünya üzrə neftin aşağı yanma istiliyinin orta göstəricisinin 41 868 kC/kq olduğu halda, Azərbaycanda hasil olunan xam neftin aşağı yanma istiliyi Sanqaçal-dəniz yatağında - 42 713 kC/kq, Balaxanıda - 42 048 kC/kq, Naftalanda - 42 713 kC/kq, Neft Daşlarında - 42 880 kC/kq, “Əsrin müqaviləsi” çərçivəsində işlənən yataqlarda: Azəri-dənizdə - 43 163 kC/kq, Çıraqda – 42 963 kC/kq və Günəşlidə – 43 166 kC/kq təşkil edir. Alınmış nəticələrdən güründüyü kimi, Azərbaycanda istehsal olunan neft daha yüksək istiliktörətmə qabiliyyətinə, yəni daha yüksək keyfiyyətə malikdir. 

Azərbaycan Respublikasının Dövlət Statistika Komitəsi NKPİ-nun hesabatına və 2007-ci ildə Azərbaycanda istehsal olunan neftin yataqlar üzrə xüsusi çəkisinə əsaslanaraq orta çevrilmə əmsallarını işləyib hazırlamışdır.
Təbii qaz. Təbii qazın istehsal həcmi, bir qayda olaraq, onun yataqlardan hasilatı yerində ölçülür. İstehsalın səviyyəsi xam nefdə olduğu kimi, təbii qazın bazara yararlılıq meyarı ilə ölçülür, satış və ya istifadə üçün hazır olmayan qazın miqdarı istehsal həcminə daxil edilmir. Misal üçün, qaz və ya neft yataqlarından hasil edilən qazın bir qismi təzyiqin saxlanılması üçün yatağa vurula, məşəllərdə yandırıla və ya atmosferə buraxıla bilər. Qalan qaz daha ağır qazların (qaz kondensatlarının) ayrılması məqsədilə sonra emal oluna bilər. Beləliklə, satış üçün hazır olan qazın həcminin müəyyənləşdirilməsində laylara təkrar vurulan, atmosferə atılan və yandırılan qazın, habelə qaz kondensatının həcmi nəzərə alınmır.
Təbii qazı həcminə və ya enerji tərkibinə görə ölçmək olar. Enerji coul, kalori və s. vahidlərlə, həcm isə, bir qayda olaraq kubmetrlə ölçülür. Təbii qazın ölçülməsi zamanı onun temperaturunu və hansı təzyiq altında olduğunu bilmək vacibdir. 150C və 760 mm civə sütunu ilə ölçülmənin standart şərtləri hesab olunur. Təbii qaz onun istilikvermə qabiliyyətinə görə hasil olunduğuna və ya idxal olunduğuna görə istiliktörətmə qabiliyyəti göstəricilərindən tez-tez istifadə olunur. İstiliktörətmə qabiliyyəti – müəyyən şərtlərdə (kKal/m3 və ya Mcoul/m3) təbii qazın bir vahidinin tam yanması nəticəsində əmələ gələn istiliyin miqdarıdır. İstiliktörətmə qabiliyyəti yüksək və ya aşağı ola bilər. Onlar arasında 1 Aşağı istiliktörətmə qabiliyyəti = 0.9 Yüksək istiliktörətmə qabiliyyəti nisbəti mövcuddur. Yüksək istiliktörətmə qabiliyyəti 37.5 – 40.5 Mcoul /m3 arasında dəyişir. 

Azərbaycan Respublikasının Dövlət Statistika Komitəsi NKPİ-nun hesabatına və Azərbaycanda istehsal olunan təbii və səmt qazlarının istehsal həcminə uyğun olaraq orta çevrilmə əmsallarını işləyib hazırlamışdır. 

Təbii qazın idxal və ixrac həcmləri – Azərbaycanda yaşayan şəxslər və ya fəaliyyət göstərən müəssisələr tərəfindən həyata keçirilən əqdlərin nəticəsində ölkəyə daxil olan və ölkədən çıxarılan təbii qazın miqdarıdır. Beynəlxalq metodologiyaya əsasən yüklərin gömrük rəsmiləşdirilməsinin baş verib-verməməsindən asılı olmayaraq, məhsulun ölkənin milli sərhədlərini keçmə anında idxal-ixrac əməliyyatları baş vermiş hesab edilir. İdxal qazına yalnız Azərbaycanda daxili istehlak üçün nəzərdə tutulmuş qaz daxil edilir. Ölkə ərazisindən tranzitlə keçən və ya təkrar ixrac (reeksport) qazı idxal-ixrac göstəricilərində nəzərə alınmır.

Təbii qazın hasilatı 06-hasilat (neft, qaz), 06-hasilat, 1-TİG (qaz), 1-TİG (neft) və 1-energetika hesabatlarında, onun idxalı və ixracı 4-enerji, istehlakı isə 4-enerji və 2-qaz rəsmi statistika hesabatlarında əhatə olunur. Bundan başqa əhali tərəfindən təbii qazın istehlakı haqqında məlumatlar “Ev təsərrüfatlarında istifadə olunan yanacaq və enerji haqqında müayinə”nin nəticələri əsasında əldə edilir.   

Ehtiyatların səviyyəsi müəyyən vaxt anına ölçülür. Ehtiyatların dəyişməsi hesabat dövrünün əvvəlinə olan ehtiyatlardan hesabat dövrünün sonuna olan ehtiyatları çıxmaqla hesablanır. Hesabat dövrünün sonunda ehtiyatlar artdıqda rəqəm « - » işarəsi, azaldıqda isə rəqəm « + » işarəsi ilə yazılır. Qaz anbarlarında olan qazı qazın geoloji ehtiyatlarından fərqləndirmək lazımdır. Qaz anbarlarında olan qaz artıq istehsal olunmuş, lakin hələlik istifadə olunmayan qazdır, geoloji ehtiyatlar dedikdə isə, yerin təkində miqdarı bəlli olan, lakin hasil olunmayan qaz nəzərdə tutulur.

Təbii qazın hasilatı, onun istifadə olunduğu yerə nəql edilməsi və bölüşdürülməsi zamanı müəyyən itkilər baş verə bilər. Nəqletmə zamanı itkilər böyük məsafələrə qazın nəqli, bölüşdürülməsi zamanı itkilər isə qaz şəbəkələri vasitəsilə qazın yerlərə çatdırılması zamanı baş verir. Həmçinin, boru kəmərində sızmalar da baş verə bilər. Boru kəməri nəqliyyatının fəaliyyətinin təmin edilməsi üçün kompressor və (və ya) nasos stansiyaları tərəfindən istehlak olunmuş qaz itki hesab edilmir. 

Qaz anbarları təbii qazın saxlanması üçün rezervuarlardır. Qaz anbarları xarakteristikalarına görə mövsümi və pik anbarlarına bölünür. Mövsümi qaz anbarları mövsümdən asılı olaraq qazdan istifadənin aşağı olduğu vaxtlarda yığılan və tələbatın daha çox olduğu vaxtlarda istismar olunur. Mövsümi qaz anbarları ilə müqayisədə daha az qaz tutumu olan və tələbatın artdığı pik saatlarda istismar olunan qaz anbarları da mövcuddur. 
Təbii bitum və təbii asfalt. Asfaltitlər və asfalt süxurları daxil olmaqla, təbii bitum və təbii asfaltın hasilat miqdarı tonla ölçülərək bu məhsul növünü hasil edən müəssisələr tərəfindən uçota alınır. Təbii bitum və təbii asfalta adi suyun əlavə edilməsi, bu növ məhsulun yenidən təsnifləşdirilməsinə gətirib çıxarmır və o Sənaye Məhsullarının Statistik Təsnifatı ilə 08.99.10.00.0 kodu ilə kodlaşdırılır. Bu koda həmçinin, saxlanmasını, yükləmə-boşaltmasını və ya daşınmasını sadələşdirmək üçün suda parçalanmış və tərkibində az miqdarda emulqatorlar (səthi aktiv maddələr) olan maddə əlavə edilmiş, dehidratlaşdırılmış və tozlandırılmış təbii bitum da daxildir. Təbii bitum və təbii asfaltın idxal-ixracı həyata keçirildikdə məhsula HS/CN beynəlxalq ticarət nomenklaturasının 2714.90 kodu verilməklə gömrük orqanlarında rəsmiləşdirilir. 
Daş kömür. Daş kömür yataqları Azərbaycanda hələlik aşkar edilmədiyindən onun hasilatı mövcud deyil və bu səbəbdən əsas göstəricilərin siyahısına daş kömür hasilatı daxil edilməmişdir. 

Neft-Kimya Prosesləri İnstitutunun hesabatına əsasən daş kömürün aşağı istiliktörətmə qabiliyyəti 27 664 KC/kq, onun NET-ə (neft ekvivalentinin tonu) çevrilmə əmsalı – 0.661, şərti yanacağa (daş kömür) çevrilmə əmsalı isə 0,944 qəbul edilmişdir.
Aviasiya benzini. Aviasiya benzininin istehsalı tonla ölçülərək bu məhsul növünü istehsal edən neft emalı müəssisələri tərəfindən uçota alınır və Sənaye Məhsullarının Statistik Təsnifatı üzrə 19.20.21.10.0 kodu ilə kodlaşdırılır. Aviasiya benzininin idxal-ixracı həyata keçirildikdə məhsula HS/CN beynəlxalq ticarət nomenklaturasının 2710.00.26 kodu verilməklə gömrük orqanlarında rəsmiləşdirilir. 

Neft-Kimya Prosesləri İnstitutunun hesabatına əsasən – aviasiya benzininin aşağı istiliktörətmə qabiliyyəti 43 375 KC/kq, onun NET-ə (neft ekvivalentinin tonu) çevrilmə əmsalı – 1.036, şərti yanacağa (daş kömür) çevrilmə əmsalı isə 1,480 qəbul edilmişdir. 
Avtomobil benzini Avtomobil benzininin istehsalı tonla ölçülərək bu məhsul növünü (Aİ-95, Aİ-92, A-76 markalı benzinlər və etilləşdirilmiş benzin daxil olmaqla) istehsal edən neft emalı müəssisələri tərəfindən uçota alınır və 19-emal (neftayırma), 5-energetika rəsmi statistika hesabatlarında öz əksini taparaq Sənaye Məhsullarının Statistik Təsnifatı üzrə 19.20.21.20.0 kodu ilə kodlaşdırılır. İstehsalçı müəssisələrdə avtomobil benzini ehtiyatlarının dəyişməsinə dair məlumatlar da həmçinin 19-emal (neftayırma) hesabatında göstərilir. Avtomobil benzininin idxal-ixracı həyata keçirilən zaman məlumatlar rəsmi statistika hesabatları (1-neft məhsulları hesabatı) ilə yanaşı, məhsula HS/CN beynəlxalq ticarət nomenklaturasının 2710.00 (.27+.29+.32) kodları verilməklə gömrük orqanlarında rəsmiləşdirilir. 

Azərbaycan Respublikasının Dövlət Statistika Komitəsi NKPİ-nin hesabatına və 2007-ci ildə Azərbaycanda istehsal olunan avtomobil benzininin markaları üzrə istehsal həcminə uyğun olaraq orta çevrilmə əmsallarını işləyib hazırlamışdır. Nəticədə, avtomobil benzininin aşağı istiliktörətmə qabiliyyəti 43 197 KC/kq, onun NET-ə (neft ekvivalentinin tonu) çevrilmə əmsalı – 1.032, şərti yanacağa (daş kömür) çevrilmə əmsalı isə 1.474 qəbul edilmişdir. 
Reaktiv mühərriklər üçün benzin. Reaktiv mühərriklər üçün benzin istehsalı tonla ölçülür, bu məhsul növünü istehsal edən neft emalı müəssisələri tərəfindən uçota alınır və 19-emal (neftayırma), 5-energetika rəsmi statistika hesabatlarında öz əksini taparaq Sənaye Məhsullarının Statistik Təsnifatı üzrə 19.20.22.00.0 kodu ilə kodlaşdırılır. İstehsalçı müəssisələrdə avtomobil benzini ehtiyatlarının dəyişməsinə dair məlumatlar da həmçinin 19-emal (neftayırma) hesabatında göstərilir. Reaktiv mühərriklər üçün benzinin idxal-ixracı həyata keçirilən zaman bu məlumatlar rəsmi statistika hesabatları ilə yanaşı (1-neft məhsulları hesabatı), məhsula HS/CN beynəlxalq ticarət nomenklaturasının 2710.00.37 kodu verilməklə gömrük orqanlarında rəsmiləşdirilir. 

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – reaktiv mühərriklər üçün benzininin aşağı istiliktörətmə qabiliyyəti 43 174 KC/kq, onun NET-ə (neft ekvivalentinin tonu) çevrilmə əmsalı – 1.031, şərti yanacağa (daş kömür) çevrilmə əmsalı isə 1.474 qəbul edilmişdir. 
Neft-kimya sənayesində istifadə üçün benzin. Neft-kimya sənayesində istifadə üçün benzinin istehsalı tonla ölçülür, bu məhsul növünü istehsal edən neft emalı müəssisələri tərəfindən uçota alınır və 19-emal (neftayırma), 5-energetika rəsmi statistika hesabatlarında öz əksini taparaq Sənaye Məhsullarının Statistik Təsnifatı üzrə 19.20.23.91.1 kodu ilə kodlaşdırılır. İstehsalçı müəssisələrdə neft-kimya sənayesində istifadə üçün benzinin ehtiyatlarının dəyişməsinə dair məlumatlar da həmçinin 19-emal (neftayırma) hesabatında göstərilir. Neft-kimya sənayesində istifadə üçün benzinin idxal-ixracı həyata keçirilən zaman məhsula HS/CN beynəlxalq ticarət nomenklaturasının 2710.00 (157.39) kodu verilməklə gömrük orqanlarında rəsmiləşdirilir. 

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan –  neft-kimya sənayesində istifadə üçün benzinin aşağı istiliktörətmə qabiliyyəti 41 005 KC/kq, onun NET-ə (neft ekvivalentinin tonu) çevrilmə əmsalı – 0.979, şərti yanacağa (daş kömür) çevrilmə əmsalı isə 1.399 qəbul edilmişdir. 
Aviasiya üçün və sair ağ neft. Reaktiv mühərriklər üçün ağ neft istehsalı tonla ölçülür, bu məhsul növünü istehsal edən neft emalı müəssisələri tərəfindən uçota alınır və 19-emal (neftayırma), 5-energetika rəsmi statistika hesabatlarında öz əksini taparaq, Sənaye Məhsullarının Statistik Təsnifatı üzrə 19.20.25.00.0 kodu ilə kodlaşdırılır. İstehsalçı müəssisələrdə reaktiv mühərriklər üçün ağ neftin ehtiyatlarının dəyişməsinə dair məlumatlar da həmçinin 19-emal (neftayırma) hesabatında əks etdirilir. Reaktiv mühərriklər üçün ağ neftin idxal-ixracı həyata keçirilən zaman məhsula HS/CN beynəlxalq ticarət nomenklaturasının 2710.00 (.51+.55) kodu verilməklə gömrük orqanlarında rəsmiləşdirilir. 

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – aviasiya üçün və sair ağ neftin aşağı istiliktörətmə qabiliyyəti 43 057 KC/kq, onun NET-ə (neft ekvivalentinin tonu) çevrilmə əmsalı – 1.028, şərti yanacağa (daş kömür) çevrilmə əmsalı isə 1.470 qəbul edilmişdir. 
Ağır distilyatlar, yarımfabrikatlar. Ağır distillyatlar və yarımfabrikatlar neft emalı müəssisələri tərəfindən uçota alınır və 19-emal (neftayırma) rəsmi statistika hesabatında öz əksini tapır və  Sənaye Məhsullarının Statistik Təsnifatı üzrə enerjisiz qazoyl və dizel yanacağı – 19.20.26.90.0 kodu ilə kodlaşdırılır. Ağır distillyatlar və yarımfabrikatların idxal-ixracı həyata keçirilən zaman məhsula HS/CN beynəlxalq ticarət nomenklaturasının 2710.00.6 kodu verilməklə gömrük orqanlarında rəsmiləşdirilir. 

Dizel yanacağı. Dizel yanacağının istehsalı neft emalı müəssisələri tərəfindən uçota alınır və 19-emal (neftayırma) və 5-energetika rəsmi statistika hesabatında, habelə bu müəssisələr tərəfindən həyata keçirilmiş dizel yanacağının idxalı və ixracı, istehlakı və hərəkəti ilə bağlı məlumatlar 5-energetika  rəsmi statistika hesabatında öz əksini tapır və  Sənaye Məhsullarının Statistik Təsnifatı üzrə avtomobillər üçün dizel yanacağı – 19.20.26.90.1 kodu ilə kodlaşdırılır. Dizel yanacağının ölkəyə idxalı və ölkədən ixracı həyata keçirilən zaman məhsula HS/CN beynəlxalq ticarət nomenklaturasının müvafiq olaraq 2710.00.(.66+.67+.68) kodları verilməklə gömrük orqanlarında rəsmiləşdirilir. 
Mazut. Mazutun istehsalı neft emalı müəssisələri tərəfindən uçota alınır və 19-emal (neftayırma) rəsmi statistika hesabatında, habelə bu müəssisələr tərəfindən həyata keçirilmiş az kükürdlü və yüksək kükürdlü mazutun istehsalı, idxal və ixracı, istehlakı və hərəkəti ilə bağlı məlumatlar 5-energetika rəsmi statistika hesabatında öz əksini tapır və Sənaye Məhsullarının Statistik Təsnifatı üzrə az kükürdlü mazut (tərkibində kükürdün miqdarı 1%-dən az olan) – 19.20.28.90.1, kükürdlü mazut (tərkibində kükürdün miqdarı 1%-dən çox olan) – 19.20.28.90.2, yanacaq məqsədi ilə istifadə olunmayan sair mazut (neft-kimya sənayesində xammal kimi istifadə edilən) 19.20.28.90.3 kodu ilə kodlaşdırılır. Mazutun idxalı və ölkədən  ixracı həyata keçirilən zaman məhsula HS/CN beynəlxalq ticarət nomenklaturasının müvafiq olaraq 2710.00(.22.+74+.76+.77+.78) kodları verilməklə gömrük orqanlarında rəsmiləşdirilir. 
Sürtkü yağları. Sürtkü materiallarının istehsalı neft emalı müəssisələri tərəfindən uçota alınır və 19-emal (neftayırma) və 5-energetika rəsmi statistika hesabatında, habelə bu müəssisələr tərəfindən həyata keçirilmiş idxal və ixracı, istehlakı və hərəkəti ilə bağlı məlumatlar 5-energetika  rəsmi statistika hesabatında öz əksini tapır və Sənaye Məhsullarının Statistik Təsnifatı üzrə - 19.20.29.10.0, 19.20.29.20(.1-9) kodları ilə kodlaşdırılır. Sürtkü yağlarının idxalı və ölkədən  ixracı həyata keçirilən zaman bu tip məhsullara HS/CN beynəlxalq ticarət nomenklaturasının müvafiq olaraq 2710.00.81, 2710.00(.83-89+.92-.97) kodları verilməklə gömrük orqanlarında rəsmiləşdirilir. 
Propan və butan. Propan və butanın istehsalı neft emalı müəssisələri tərəfindən uçota alınır və 19-emal (neftayırma) rəsmi statistika hesabatında öz əksini tapır və Sənaye Məhsullarının Statistik Təsnifatı üzrə yanacaq kimi istifadə edilən, təzyiq altında maye halında saxlanılan propan və butan – 19.20.31.10.0, təmizlənmiş ilkin məhsul kimi istifadə edilən maye propan və butan – 19.20.31.20.0, və neft-kimya sənayesində xammal kimi istifadə edilən propan və butan – 19.20.31.30.0 kodları ilə kodlaşdırılır. Propan və butanın idxalı və ölkədən ixracı həyata keçirilən zaman bu tip məhsullara HS/CN beynəlxalq ticarət nomenklaturasının müvafiq olaraq HS/CN kodu 2711(.12+ .13) – 2711 [.12(.91+.93) + 13 (.1+  .3)], (.12.91+ .13.1), (.12.931+.13.3) kodları verilməklə gömrük orqanlarında rəsmiləşdirilir. 

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – mayeləşdirilmiş (propan və butan) qazların aşağı istiliktörətmə qabiliyyəti 47 425 KC/kq, onun NET-ə (neft ekvivalentinin tonu) çevrilmə əmsalı – 1.133, şərti yanacağa (daş kömür) çevrilmə əmsalı isə 1.619 qəbul edilmişdir. 
Təmizlənmiş qazlar. Təmizlənmiş qaz istehsalı neft emalı müəssisələri tərəfindən uçota alınır və 19-emal (neftayırma) rəsmi statistika hesabatında öz əksini tapır və Sənaye Məhsullarının Statistik Təsnifatı üzrə tərkibində əsasən hidrogen, metan, etan və olefinlər olan qaz qatışığı kimi – 19.20.32.00.0  kodu ilə kodlaşdırılır. Propan və butanın idxalı və ölkədən  ixracı həyata keçirilən zaman bu növ məhsullara HS/CN beynəlxalq ticarət nomenklaturasının müvafiq olaraq HS/CN kodu 2711(.14+.19+.29) kodları verilməklə gömrük orqanlarında rəsmiləşdirilir. 

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – təmizlənmiş (mayeləşdirilmiş) qazların aşağı istiliktörətmə qabiliyyəti 47 425 KC/kq, onun NET-ə (neft ekvivalentinin tonu) çevrilmə əmsalı – 1.133, şərti yanacağa (daş kömür) çevrilmə əmsalı isə 1.619 qəbul edilmişdir. 
Vazelin, parafin, neft mumu və sair mumlar. Vazelin, parafin, neft mumu və sair mumların istehsalı neft emalı müəssisələri tərəfindən uçota alınır və 19-emal (neftayırma) rəsmi statistika hesabatında öz əksini tapır və Sənaye Məhsullarının Statistik Təsnifatı üzrə 19.20.41.00.0 kodu ilə kodlaşdılır. Bu məhsulların idxalı və ölkədən  ixracı həyata keçirilən zaman bu tip məhsullara HS/CN beynəlxalq ticarət nomenklaturasının müvafiq olaraq HS/CN üzrə 2712(.1+.2 +.9) kodları verilməklə gömrük orqanlarında rəsmiləşdirilir. 

Neft koksu. Neft koksunun istehsalı neft emalı müəssisələri tərəfindən 19-emal (neftayırma) və həmin müəssisələr üzrə onun idxalı, ixracı və ehtiyatların dəyişməsi 5-energetika və 4 yanacaq rəsmi statistika hesabatlarında uçota alınır. Neft koksunun istehsalı Sənaye Məhsullarının Statistik Təsnifatı üzrə 14.20.42.40.0 kodu ilə, onun idxalı və ixracı isə HS/CN beynəlxalq ticarət nomenklaturasının 2713 (.11+.12) kodu ilə gömrük orqanlarında kodlaşdırılır.  

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – neft koksunun aşağı istiliktörətmə qabiliyyəti 31 556 KC/kq, onun NET-ə (neft ekvivalentinin tonu) çevrilmə əmsalı – 0.754, şərti yanacağa (daş kömür) çevrilmə əmsalı isə 1.077 qəbul edilmişdir. 
Neft bitumu. Neft bitumunun istehsalı neftayırma müəssisələri tərəfindən 19-emal (neftayırma) rəsmi statistika hesabatında uçota alınır. Neft bitumunun istehsalı Sənaye Məhsullarının Statistik Təsnifatı üzrə 19.20.42.50.0 kodu ilə, onun idxalı və ixracı isə HS/CN beynəlxalq ticarət nomenklaturasının 2713.2 kodu ilə gömrük orqanlarında kodlaşdırılır.  

AMEA Neft-Kimya Prosesləri İnstitutunun hesabatına əsasən Azərbaycanda istehsal olunan – neft bitumunun aşağı istiliktörətmə qabiliyyəti 40 948 KC/kq, onun NET-ə (neft ekvivalentinin tonu) çevrilmə əmsalı – 0.978, şərti yanacağa (daş kömür) çevrilmə əmsalı isə 1.398 qəbul edilmişdir. 
İstilik elektrik stansiyalarının enerjisi. İstiliyin ümumi istehsalına istilik mübadiləsi qurğusunda (şəbəkəsində) baş verən itkilər və isti mayelərdən istifadə edən qurğunun yardımçı aqreqatlarında istehsal edilən istiliyin miqdarı daxildir. İstiliyin xalis istehsalı- bölüşdürmə sisteminə verilən, çıxan və qayıdan axınların ölçülməsi əsasında müəyyən edilən istilikdir. Elektrik stansiyalarının quraşdırılmış gücü, aqreqatların güclərinin cəmi üzrə göstərilir. Aqreqatların gücü ilkin mühərrikin və ya elektrik generatorunun hansının gücünün az olmasından asılı olaraq, onun gücünə bərabər qəbul edilir.

Elektrik stansiyalarının mövcud gücü dedikdə, bu dövrdə elektrik və istilik enerjisinin istehsalı üçün istifadə oluna bilən güc nəzərdə tutulur. Maksimum yüklənmə - hesabat ilində istilik elektrik stansiyasının cıhazlar üzrə sutkalıq cədvəllərdə qeydiyyatı aparılan aktiv yüklənmənin ən yüksək göstəricisidir.

Elektrik və istilik enerjisinin NET-ə (neft ekvivalentinin tonu) çevrilmə əmsalları müvafiq olaraq 0.086 və 0.101, şərti yanacağa (daş kömür) çevrilmə əmsalları isə 0.123 və 0.143 qəbul edilmişdir.
ÖEŞ-də elektrik enerjisinin xüsusi sərfi - ötürücü elektrik şəbəkəsində elektrik enerjisinin nəqli üçün zəruri olan elektrik avadanlıqlarının işləməsinə sərf  olunan elektrik enerjisidir. ÖEŞ-də elektrik enerjisinin texnoloji itkiləri - ötürücü elektrik şəbəkəsində çevirici transformatorlarda, yarımstansiyalarda və elektrik verilişi xətlərində olan itkilərdir (avadanlıqların texniki pasport göstəricilərinə əsasən və müvafiq hesabat yolu ilə təyin edilir). Ötürücü elektrik şəbəkəsinin faydalı buraxılışı - şəbəkəyə daxil olan elektrik enerjisi ilə xüsusi sərfiyyatın və itkilərin fərqinə bərabərdir.

Su elektrik stansiyalarının enerjisi. Su elektrik stansiyasının gücü quraşdırılmış bütün hidrogeneratorlarların nominal aktiv  güclərinin cəminə görə müəyyən edilir. Göstərilən güclərin cəminə balıqçı gəmiləri, gəmiçilik şlüzları və su elektrik stansiyasının sair ehtiyacları üçün işləyən hidrogeneratorların (əgər onlar digər idarələrə məxsus deyilsə) gücləri də daxil edilir.

İstehsal olunmuş elektrik enerjisinin miqdarı-hesabat ilində hidrogeneratorların sayğaclarının göstəricilərinə əsasən müəyyən olunur. Şinlərdən verilmiş elektrik enerjisinin miqdarı istehsal olunmuş elektrik enerjisinin miqdarı və öz ehtiyaclarına  elektrik enerjisinin ümumi sərfi arasındakı fərq kimi müəyyən olunur. Öz ehtiyaclarına elektrik enerjisinin sərfi-su elektrik stansiyasının işini təmin edən ayrı-ayrı köməkçi qurğuların və onlara aid olan elektrik hissələrinin istehlak etdikləri elektrik enerjisinin cəmidir. 

Su elektrik stansiyalarının elektrik enerjisi Sənaye Məhsullarının Statistik Təsnifatı üzrə 35.11.10.00.4 kodu ilə kodlaşdırılır. 
Elektrik enerjisi ilə bağlı digər göstəricilər. Elektrik və istilik enerjisinin  istehsalı haqqında statistik məlumatlar tam və müfəssəldir, başdan-başa statistika müşahidəsi metodu əsasında formalaşdırıldığından, mülkiyyət növündən asılı olmayaraq ölkə ərazisində bu fəaliyyət növü ilə məşğul olan bütün təsərrüfat subyektlərindən aylıq və illik dövrililklə toplanır. İdxal-ixrac məlumatları rəsmi statistika hesabatları ilə yanaşı Dövlət Gömrük Komitəsinin məlumatları əsasında formalaşdırılır. 
Alternativ və bərpa olunan enerji mənbələri. Alternativ və bərpa olunan enerji mənbələrindən və tullantılardan alınan məhsullar üç əsas qrupa bölünür: 

-yalnız elektrik enerjisinə çevrilən məhsullar;

-ehtiyatları (qalıqları) dəyişməyən (olmayan) mənbələr;

-ehtiyatları (qalıqları) dəyişən (olan) mənbələr.

Passiv günəş enerjisi sorğuya məhsul kimi daxil edilmir.

Alternativ və bərpa olunan enerji mənbələri və tullantılar üçün müxtəlif ölçü vahidlərindən istifadə olunur. Ağac və ağac tullantıları kimi bərk məhsullar həcm (kub.metr) və kütlə (ton) vahidləri ilə ölçülür. Bioqazlar həcm (kub.metr) vahidləri ilə və ya enerji tutumuna görə (term və ya kilovatt-saat), biomayelər isə həcm (litr), kütlə (ton), vahidləri ilə və (və ya) enerji tutumuna görə (coul və ya meqacoul) ölçülə bilər.

Elektrik enerjisinə çevrilmə tələb edən bərpa olunan mənbələr, məsələn, hidroenerji, günəş fotoelementlərindən alınan enerji, qabarmaların, dalğaların, okean axınlarının və küləyin enerjisi yalnız elektrik enerjisi vahidləri ilə (kilo-, meqa- və ya qiqavatt-saat) ölçülə bilər.

-elektrik enerjisi üçün: istehsal qiqavatt-saatla (QVT.saat), generasiya gücü isə meqavattla (MVT) ifadə olunur. Lakin, günəş enerji qurğusu üçün günəş kollektorunun sahəsi min kvadrat metrlə (1000 m2) göstərilməlidir. Bioloji maye yanacaqla işləyən enerji qurğuları üçün güc ildə tonla (t/il) göstərilməlidir;

-istilik enerjisi üçün: istehsal teracoulla (TC) ifadə olunur;

-digər axınlar üçün (tədarük, çevrilmə və enerji sektorlarında son istifadə): yanacaqların miqdarı teracoulla (TC) ifadə olunur (istisna olunan ağac kömürü və maye bioyanacaqların miqdarı kütlə vahidləri ilə (min ton) əks olunur).

Son illər Azərbaycanda ənənəvi enerji mənbələri ilə yanaşı alternativ və bərpa olunan enerji mənbələrinin gücündən istifadə olunmağa başlanılmışdır. Külək enerjisi, günəş enerjisi və kiçik çayların və su hövzələrinin üzərində kiçik (mini) su elektrik stansiyalarının istifadəsinə başlanılmış və uçotu aparılır.
3-cü mərhələ. FORMALAŞDIRMA
3.1 Məlumatların toplanması vasitələrinin yaradılması, 3.2 əməliyyat komponentlərinin təşkili, 3.3 iş prosesinin qurulması, 3.4 sistemin səmərəliliyinin sınaqdan keçirilməsi, 3.5 statistik fəaliyyətin sınaqdan keçirilməsi, 3.6 məlumatların istehsalı sisteminin yekunlaşdırılması formalaşdırma mərhələsində əhatə olunur. 

3.1 Məlumatların toplanması vasitələrinin yaradılması. Bu hissədə əvvəlki mərhələlər üzrə müəyyənləşdirilmiş qaydalar əsasında məlumatların topanması alətlərinin, yəni sorğu, telefon, poçt, elektron və s. vasitələrinin toplusu başa düşülür. İnformasiya texnologiyalarının mövcudluğu, İKT-dən istifadə və s. əsas vasitələrdən biri kimi nəzərdə tutulur. Bu altmərhələ üzrə energetika statistikasının təşkili və aparılması, texniki təchizat yüksək səviyyədə təmin olunmuşdur. 

3.2 Əməliyyat komponentlərinin təşkili. Əməliyyat komponenetləri proqram təminatlarının biznes prosesində tətbiqini xarakterizə edir. Burada əməliyyat sistemlərinin tətbiqi, məlumat axınının sistemləşdirilməsi, metaməlumatlar idarəetmə sisteminə uyğun prosesin nizamlanması həyata keçirlir. 

3.4 İş prosesinin qurulması. Məlumatların axını, onların toplanmasından başlayaraq arxivləşdirməyədək olan proseslərin qurulması nəzərdə tutulur. Ölkənin inzibati - ərazi bölgüsünə uyğun olaraq Azərbaycan Respublikası Dövlət Statistika Komitəsi mərkəzləşdirilmiş dörd səviyyəli ərazi bölgüsü strukturuna malikdir. Birinci səviyyə - Bakı şəhərində yerləşən Dövlət Statistika Komitəsinin Mərkəzi aparatıdır. İkinci səviyyə – öz tabeliyində ərazi üzrə statistika bölmələri olan vilayət və iri şəhərlərin statistika orqanlarıdır. Bu Bakı şəhər Statistika idarəsi və Naxçıvan Muxtar Respublikasının Statistika Komitəsidir. Üçüncü səviyyə. - rayon və respublika tabeli şəhərlərin statistika idarələridir. Dördüncü səviyyə. - Bakı şəhərinin rayonlarının statistika şöbələri və Naxçıvan Muxtar Respublikasının rayonlarının statistika idarələridir. Energetika statistikasına Dövlət Statistika Komitəsinin Mərkəzi aparatı bütün səviyyələr üzrə rəhbərlik edir: bütün səviyyələrdə fəaliyyətlərin planlaşdırılması və maliyyələşdirilməsi; statistik məlumatların yığılması, işlənməsi, yayımlanması və ötürülməsi metodologiyalarının işlənməsi; bütün statistik işlərin əlaqələndirilməsi və planlaşdırılması; ayrı-ayrı statistik vahidlərdən statistik məlumatların yığılması, tədqiq olunması, onun işlənməsi, yığılmış məlumatların hesablanması və onların təqdimatı. 

3.4, 3.5 Statistik fəaliyyətin və məhsulun sınaqdan keçirilməsi. Bu proses də kompüter əməliyyat sistemləri ilə bağlı olub alınmış məhsulların və prosesin sınaqdan keçirilməsini əhatə edir. Komponenetlərin uyğunluğu, zəruri dəyişikliklərin və əlavələrin nəzərdən keçirilməsi və tətbiqi, addımların yenidən yoxlanması və təhlili əks etdirlir. 

3.6 Məlumatların istehsalı sisteminin yekunlaşdırılması.  Prosesin yekunu kimi, məlumatların son istehsalının planlaşdırılmasıdır. Burada aşağıdakı fəaliyyətlər əhatə olunur: texniki sənədləşdirmə də daxil olmaqla prosesin sənədləşdirilməsi; treninqlərin həyata keçirilməsi. 

4-cü mərhələ. MƏLUMATLARIN TOPLANMASI

Məlumatların toplanması mərhələsində 4.1 müşahidə metodunun seçilməsi;  4.2 məlumatların toplanmasına başlamaq; 4.3 məlumatların toplanmasını həyata keçirmək; 4.4 toplama prosesinin yekunlaşdırılması altmərhələləri əhatə olunur. 

4.1 Müşahidə metodunun seçilməsi.  Burada məlumatların toplanması üçün seçmə üsulu və çərçivə müəyyənləşdirilir. Seçmə statistika müşahidəsi beynəlxalq təcrübədə geniş yayılmış statistika müşahidə üsullarından biridir. Bu müşahidə üsulu başdan-başa müşahidə üsulundan fərqli olaraq məcmunun bir hissəsini əhatə etməklə öyrənilən hadisə haqqında etibarlı məlumat əldə etməyə imkan verir. Bazar iqtisadiyyatının prinsiplərinə uyğun olan bu üsulda maliyyə və əmək resurslarına əhəmiyyətli qənaət edilir. Rəsmi statistikada, habelə iqtisadiyyatın müxtəlif sahələrində islahatların həyata keçirildiyi bir şəraitdə beynəlxalq standartlara uyğun seçmə müşahidələrin həyata keçirilməsi mürəkkəb proses olmaqla yanaşı, seçmənin ümumi prinsiplərinə riayət etməyi, müşahidə aparılan sahənin səciyyəvi xüsusiyyətlərini nəzərə almağı tələb edir. Daha çox elmi-metodoloji yanaşma və riyazi-statistik təhlil tələb edən bu uçot üsulu nəzəri-elmi və praktiki-təşkilati məsələləri özündə birləşdirir. Mövcud vəziyyətin təhlili müşahidə aparılacaq sahənin faktiki vəziyyətini qiymətləndirməyə yönəldilməlidir. Seçmə müşahidəsinin aparılmasının vacibliyi, onun optimal variant olmasının əsaslandırılmasından və mövcud resursların qiymətləndirilməsindən ibarətdir.

Ev təsərrüfatlarında yanacaq və enerji istehlakına dair seçmə müayinə keçirilən zaman ev təsərrüfatlarının seçilməsi sxemi aşağıdakı kimi olmuşdur:
	İnzibati ərazi bölgüsü üzrə seçmə şəbəkənin yaradılması

	Seçilmiş ev təsərrüfatlarının ünvan siyahısının  tərtibi
	


Seçmə üzrə yerinə yetirilən işlər aşağıdakı ardıcıllıqdan ibarətdir:

· şəhər və  kənd yaşayış məntəqələri üzrə seçmə planın tərtib edilməsi;

· plana uyğun olaraq reprezentativ məntəqənin seçilməsi;

· reprezentativ məntəqələrdən ev təsərrüfatlarının seçilməsi;

· seçilmiş ev təsərrüfatlarının  ünvanları  sıyahısının tərtib edilməsi;

Məlumat bazasından seçmə prosesi SPSS proqram sistemindən istifadə edilməklə aparılmışdır. Reprezentativ məntəqələrdən ev təsərrüfatları sadə təsadüfi seçmə üsulu ilə seçilmişdir.

4.2 Məlumatların toplanmasına başlamaq. Bu prosesdə məlumatların toplanması strategiyası, işçi heyətin təlimi, texniki resursların mövcudluğu, toplanmış məlumatların təhlükəsizliyi məsələlərinin həlli, soğru vərəqələrinin nəşri kimi məsələlər öz əksini tapır. Satın alınacaq blank məhsulu həcminin təyin edilməsi cədvəli doldurulur. Bu mərhələdə müşahidənin ümumi məzmunu və informasiya mübadiləsi proseduru respondentlərin təlabat və imkanlarına uyğunlaşdırılmalıdır. Məqsəd müşahidələrin keçirilməsinin “ümumi şərtlərinin” optimallaşdırılması, xüsusən də aşağıdakıların müəyyən edilməsidir:

· müşahidə olunan vahidlərin bu və ya digər informasiyanı təqdim etmələri üçün sorğunun verilməsi üsulları; 

· göndərilmiş statistik sorğuya cavab verilməsinin zəruriliyi haqqında respondentlərə xatırlatma strategiyası;

· məlumatların təqdim olunma üsulları (elektron üsulla (vasitəsilə), poçtla, telefonla, faksla və s.);

· məlumatların ötürülmə rejimi (yəni respondentlər suallara sərbəst və ya intervüyerlərin köməyi ilə cavab verirlər);

· məlumatların təqdim edilməsinə respondentlərin razılığının alınması üsulları;

· məlumatların məxfiliyinə zəmanət və ya məlumatların anonimliyi;

· intervüyerlərin və ya əlaqə saxlayacaq şəxslərin sayının kifayət qədər olması.

4.3 Məlumatların toplanmasını həyata keçirmək. Burada məlumat sahibləri ilə əlaqədən başlayaraq məlumatların tam toplanmasınadək olan proses nəzərdə tutulur. Gələcək respondentlərdə əməkdaşlıq etmək həvəsi yaratmaq üçün sahibkarlara və təşkilatlara başa salmaq lazımdır ki, onlara təkcə respondent kimi deyil, həmçinin mümkün istifadəçilər kimi müraciət olunur. Müşahidənin keçirilməsinə nəzarət də vacibdir və bu aşağıdakı yollarla təmin olunur:

· ayrı-ayrı alt seçmələr üzrə məlumatların keyfiyyətinin yoxlanması (məsələn, təkrar sorğular metodu, bu zaman təqdim olunmuş məlumatların dəqiqliyi, uyğunluğu və digər keyfiyyət xarakteristikaları ilə bağlı kəmiyyət məlumatlarının alınması məqsədilə artıq sorğu olunmuş respondentlərə təkrar müraciət olunur);

· bu məlumatların yoxlamasına və redaktə edilməsinə cəlb edilmiş intervüyerlərdən və işçilərdən alınmış məlumatların keyfiyyəti haqqında məlumat yığımı;

· məlumatların yığımı ilə məşğul olan əməkdaşların istifadəsi üçün prosedurlar üzrə müvafiq sənədlərin hazırlanması;

· Məlumatları yığan əməkdaşlar üçün məşğələlər hazırlanması və keçirilməsi.  

Hər bir müşahidə üzrə məlumatların yığımı üçün statistik vahidlər və ya sorğu obyektləri tərəfindən doldurulan statistik hesabat vərəqələrindən və sorğu vərəqlərindən istifadə olunur. Hazırda kağız vərəqlər və elektron formalar statistik müşahidə obyektlərindən məlumat yığmaq üçün istifadə olunan əsas vasitələrdir. 

4.4 Toplama prosesinin yekunlaşdırılması. Bu mərhələnin sonuncu altmərhələsində müxtəlif üsullarla respondentlərdən toplanmış məlumatların elektron versiyaya keçirilməsi və vahid formatda işlənilməyə hazırlanmasıdır. Hər bir statistik hesabat formasının yekun göstəricilərı proqram vasitəsilə ilkin hesabatlar faylından formalaşır. Bu vaxt həm standart paketlərdən, həm də verilən statisik hesabat forması üçün xüsusi işlənmiş tətbiqi proqramlardan istifadə olunur. İlkin hesabatlardan yekun göstəricilərin formalaşması alqoritmi hər bir statistik hesabat forması üçün metodoloji sənədləşdirilmə ilə təyin olunur. Yekun göstəricilər bir qayda olaraq ayrıca göstəricilərdən deyil, yekun şəklində olan qruplardan formalaşır.  Hər yekun hesabat forması fayl şəklində kompüterin maqnit daşıyıcılarına yazılır və saxlanılır. Lazım olduqda cədvəl şəklində kağız daşıyıcılarına köçurulə bilər. Yekun göstəricilərin formalaşmasında müstəqil yaradılan və aktuallaşan müxtəlif sorğu fayllar və klassifikatorlardan istifadə olunur. Bəzi yekun fayllar bir neçə müxtəlif statistik hesabat formasının məlumatlarından ibarət olur. Onlar uyğun formaların ilkin və ya yekun fayllarından formalaşır. Yekun cədvəllərin strukturu və tərkibi proqramların alqoritmlərində ciddi qeyd olunmuş və bunlar proqramlarda uyğun dəyişikliklər aparılmadan dəyişdirilə bilməz. Ayrıca yekun göstəricilərin və onların qruplarının interaktiv sorğuları istisna olunur.

5-ci mərhələ. MƏLUMATLARIN İŞLƏNMƏSİ

Prosesin əsas mərhələlərindən olan məlumatların işlənməsində 5.1 Məlumatların ümumiləşdirilməsi; 5.2 Kodlaşdırma və təsnifləşdirmə; 5.3 Baxış, düzgünlüyün yoxlanması, redaktə etmək; 5.4 İmpyutasiya; 5.5 Yeni məlumatların alınması; 5.6 Çəkilərin (aqreqasiya üçün) hesablanması; 5.7 Aqreqasiya; 5.8 Yekun məlumatların alınması kimi altmərhələlər əhatə olunur. 

5.1 Məlumatların ümumiləşdirilməsi altmərhələsində müxtəlif mənbələrdən və müxtəlif hesabatlardan alınmış məlumatların ümumiləşdirilməsi, məlumat şəbəkəsinin harmonizə edilməsi, məlumatların məxfiliyinin təmin olunmasının həyata keçirilməsi və .s nəzərdə tutulur. Statistik məlumatların işlənməsində tətbiqi proqramlar paketindən və ya bu məqsədlə xüsusi hazırlanmış proqram məhsullarından istifadə olunur. Əgər konkret statistik məsələ böyük həcmə və mürəkkəb hesablama alqoritminə malik deyilsə, onda onların işlənməsində standart paketlərdən (məsələn, Excel, SPSS, STATA və digərləri) istifadə olunur. Böyük həcmə və mürəkkəb hesablama alqoritminə malik statistik işlərin avtomatlaşdırılması məqsədyönlü tətbiqi proqram məhsullarının işlənməsini tələb edir. Hər bir konkret işin həll olunmasında daha optimal metodlar və üsullardan istifadə etmək tələb olunur. Məqsədyönlü proqram məhsulları proqramçı mütəxəssislər tərəfindən işlənib hazırlanır. Bu məhsullar sorğu məlumatları, daxil olma məlumatlarının strukturu, hesablama alqoritmi, çıxış məlumatlarının strukturu, cədvəllərinin təsviri və digər məlumatların tərkibindən və təsvirindən ibarət məsələlərin qoyuluşu əsasında hazırlanır. Konkret statistik məsələlərin işlənməsini həm standart paketlərin, həm də bu məsələ üçün xüsusi işlənib hazırlanmış tətbiqi proqram təminatlarının köməyi ilə avtomatlaşdırmaq olar. Standart paketlərdə sazlama vasitələri mövcuddur ki, onlardan istifadə etməklə iqtisadçılar proqramçılara müraciət etmədən bəzi müəyyən sinif məsələləri həll edə bilərlər. Xüsusi işlənib hazırlanmış proqramlar proqramçılar tərəfindən konkret məsələlərin həlli üçün yaradılır və istifadəçilərə hazır vəziyyətdə istifadə etmək üçün təqdim olunur.

Enerji balansı ayrı-ayrı enerji məhsullarının (əmtəələrin) balansından, əmtəə balansları isə öz növbəsində müvafiq ümumiləşdirilmiş göstəricilərdən formalaşır. Yəni, mikro göstəricilərdən mezo göstəricilər, mezo göstəricilərdən isə makro göstəricilər formalaşır. 

Energetika statistikası üzrə məlumatlar fiziki (ton, kubmetr və s.) və ekvivalent vahidlərlə (ton neft ekvivalenti, coul) hesablanır. Bir neçə növ enerji daşıyıcısından istifadə etdikdə, həmçinin enerji balansı tərtib edilən zaman ekvivalent vahidə çevrilmə zərurəti yaranır. 
5.2 Kodlaşdırma və təsnifləşdirmə statistika orqanları tərəfindən müəssisələri, onların fəaliyyətini qruplaşdırmağa imkan verən əsas vasitə kimi istifadə olunur. Perspektiv iqtisadi proqnozların və iqtisadi-sosial siyasətin formalaşdırılması, iri həcmli iqtisadi statistik məlumatların işlənməsi və təhlil edilməsini, bu məlumatların istehsalçı, əmtəə (xidmət) və fəaliyyətə görə homogen (oxşar) qruplara bölünməsini tələb edir. Statistik məlumatların qruplaşdırılması və təhlili müəyyən standartların tətbiqi vasitəsilə həyata keçirilir. Ümumi müqayisə vasitəsi rolunu oynayan belə standartlar təsnifatlar adlanır. Hazırda enerji statistikası sahəsində bir sıra əsas təsnifatlardan - İqtisadi Fəaliyyət Növləri Təsnifatı, Sənaye Məhsullarının Statistik Təsnifatı və əmtəə balanslarının tərtib edilməsində Enerji Məhsullarının Statistik Təsnifatından istifadə olunur. 

5.3 Baxış, düzgünlüyün yoxlanması, redaktə etmək. Bu hissədə məlumatların nəzarəti, onların məntiqi və korrelyasiya əlaqəli yoxlanması, xətaların aşkara çıxarılması, redaktə prosesləri əhatə olunur. Respondentlərin natamam ilkin məlumatlarının şərti hesablanması mikro və makro səviyyədə məlumatların redaktəsi (düzəldilməsi) prosesində yerinə yetirilir. Məlumatların mikro redaktəsi dedikdə, rayon səviyyəsində statistik müşahidə vahidlərinin göstəricilərinin hesabi və məntiqi yoxlanması, şübhəli, natamam göstəricilərin müxtəlif üsullarla bərpası başa düşülür. Məlumatların makro redaktəsi  region və ya ölkə səviyyəsində aparılır. Yığılmış ilkin məlumatları yoxlamaq və səhvləri düzəltmək lazımdır. Bu proses məlumatların redaktəsi adlanır. Məlumatların redaktəsi çox vaxt mürəkkəb və baha başa gələn prosesdir. Fərdi məlumatların saflaşdırılmasına sərf olunan ehtiyatların düzgün balanslaşdırılması və son çıxış statistik nəticələr üçün makrosəviyyədə olan məlumatların real qiymətlərinin olması vacibdir. Məlumatların redaktəsi üçün məlumatların redaktəsi və düzəlişi qaydasının dəqiq formalaşması lazımdır. Bəzi hallarda düzəlişlər avtomatik yerinə yetirilir, lakin çox vaxt problemli anlarda respondentlərlə əlaqə saxlamaq tələb olunur. Respondentlərlə əlaqə bir çox hallarda telefon rabitəsi ilə aparılsa da elektron poçt və digər müasir vasitələrdən də istifadə olunur. Məlumatların mikrosəviyyədə düzəlişindən başqa aşağıdakı kimi yeni üsullar işlənilir: çoxsaylı məlumatların makroredaktəsi; vizual (qrafik) redaktə - bu makroredaktənin adi vizual üsuludur; avtomatlaşmış kodlaşdırma. Makroredaktə daha çox ehtiyatlardan istifadə etmədən çoxsaylı məlumatların mikrosəviyyədə redaktəsini təmin edən əsas metoddur. Qrafik redaktə məlumatlarda olan qeyri-normal görünüş əsasında aparılır. Bu metodla da məlumatların redaktəsinə olan xərcləri azaltmaq olar. Müşahidə registri kimi adlandırılan “saf” məlumatlar faylı məlumatların redaktəsi prosesinin nəticəsidir. Müşahidə registri statistik obyektlər sinfi üzrə məlumatlar yığımından - ayrıca şəxslər, ev təsərrüfatı, müəssisələr və s. ibarətdir. Tədqiqat nöqteyi nəzərindən müşahidə registri mikroməlumatlardan ibarətdir. Müşahidə registri fiziki cəhətcə standart formatlı məlumatlar faylı kimi qurulmuşdur. Müşahidə registri hesablama səviyyəsində statistik məlumatların istehsalı üçün əsasdır.

Ev təsərrüfatlarında yanacaq və enerji istehlakına dair müayinədə məlumatların mübadiləsi, məlumatların mikro və makro yoxlanması, yekunlaşdırılması  statistika üzrə   mütəxəssislər  tərəfindən həyata keçirilmişdir. Yerli statistika orqanlarının statistikləri müayinə dövründə qeydiyyatçılardan doldurulmuş sorğu anketlərini qəbul edir və onun suallarına verilmiş cavabları vizual qaydada yoxlayır. Aşkar olunmuş səhvlər düzəldilir, düzgün doldurulmamış anketlər ev təsərrüfatlarında dəqiqləşdirilmək üçün qeydiyyatçılara qaytarılır. Məlumatların elektron bazasının yaradılmasını Baş hesablama mərkəzi həyata keçirir. Yerli statistika orqanlarından alınmış sorğu vərəqələri və seçmə planının yerinə yetirilməsi Baş hesablama mərkəzinin mütəxəssisləri tərəfindən yoxlanılır. 
5.4 İmputasiya. Məlumatlar massivində buraxılmış və ya şübhəli məlumatların redaktəsi (düzəldilməsi) məlumatların bərpası (imputasiyası) prosesi adlanır. Statistik müşahidələrdə statistik vahidlərin və ya konkret göstəricilərin bərpasına ehtiyac yaranır. Məlumatların bərpası üçün müxtəlif metodlardan (orta kəmiyyət, mediana qiyməti və ekonometrik model və s.) istifadə edilir. Bu metodların tətbiqi üçün müşahidə məlumatları (massivi) xüsusi statistik proqram paketi (SPSS, SAS və s.) vasitəsi ilə təhlil edilir. Məlumatların şərti hesablanması (bərpası) üçün əsasən aşağıdakı metodlardan istifadə edilir. 

· Subyektiv metod; 

· Orta kəmiyyətin və modanın şərti hesablanması; 

· Poststarafikasiya. Nümünələrin (seçmə) məlumatları stratalara (laylara) bölünür və hər bir strata üçün orta kəmiyyət, moda və mediana qiyməti  hesablanır;

· Buraxılmış məlumatların digər mənbələrdən (əvvəlki müşahidə məlumatları) istifadə etməklə şərti hesablanması;

· Həmcins qruplardan təsadüfü üsulla götürülmüş (donor) məlumata əsasən şərti hesablanma;

· Yaxın qonşu prinsipi üzrə şərti hesablama; 

· Reqressiya modeli üzrə şərti hesablama;

· Proqnozun orta kəmiyyəti əsasında şərti hesablama;

· Şərti  qiymətin bir neçə dəfə hesablanması;

· Birdəfəlik şərti hesablama;

İmputasiya və şərti hesablamalarla bağlı Azərbaycan Respublikası Dövlət Statistika Komitəsinin 27 oktyabr 2010-cu il tarixli 62/14 N-li sərəncamı ilə təsdiq edilmiş “Respondentlərin natamam ilkin məlumatlarını şərti hesablama (imputasiya, bərpa) metodları əsasında tamamlamaq üçün elmi-metodoloji konsepsiya” mövcuddur.  

5.5 Yeni məlumatların alınması. Yeni mənbələrindən istifadə etməklə enerji əldə edən vahidlərin uçota alınması və onların fəaliyyətinin izlənilməsi prosesə aid müxtəlif düzəlişlərin edilməsini tələb edir. Enerji statistikası təcrübəsində yeni məhsulların meydana gəlməsi və ya məhsul istehsalının dayandırılması halları baş verir. 

Enerji - onu istehsal edən vahidlərlə yanaşı köməkçi fəaliyyət kimi enerji istehsalı ilə məşğul olan vahidlər tərəfindən də istehsal edilir. Məsələn, şəkər çuğunduru istehsal edən zavodda istilik enerjisinin alınması məqsədi ilə şəkər çuğundurundan şirə çıxarıldıqdan sonra qalıqlarından yanacaq kimi istifadə olunur. Buna uyğun olaraq, tullantı materialları (məs. şinlər) qarışıq tullantılar üçün işləyib hazırlanan qurğularda istiliyin alınması məqsədi ilə yandırıla bilər və ya başqa yanacaqlar ilə birgə buraxıla bilər. Ölkədə enerjinin tələbatının və təklifinin tam əhatə etmək məqsədilə enerji sənayesindən kənarda olan enerji məhsulu üzrə məlumatların toplanması və cəmi məhsula daxil edilməsi vacibdir.

5.6 Çəkilərin (aqreqasiya üçün) hesablanması. Enerji statistikasında xüsusi çəkilər seçmə müşahidəsi tətbiq edildikdə, yaxud sahə üzrə hər hansı indeksin hesablanması üçün əsas elementlərdən hesab olunur. Məsələn, seçmə müşahidənin keyfiyyəti aşağıdakı  formula: standart xəta (Se) ilə təyin olunur: 

                                                 Se = 

Burada, σ2 - seçmə vahidinin dispersiyasını;  

              n -  seçilmiş vahidlərin sayını göstərir.

Burada,  yi  - i-ci ev təsərrüfatının (ölçüsü) əlamətini;

 -  ev təsərrüfatının əlamətinin orta qiymətini;

Seçmə müayinənin keyfiyyəti standart xətanın hüdudundan (LSE), nisbi standart xətadan (RSE) və variasiya əmsalından  asılıdır.

Standart xətanın limiti (LSE) aşağıdakı formula ilə tapılır:

                                               LSE = t*Se                                                                   (3)

Standart xətanın limit qiymətindən istifadə etməklə  orta kəmiyyətin  aşağı (Ya)  və yuxarı (Yy) qiymətləri tapılır:

                                        Ya =

 - LSE ;    Yy= 

 + LSE                                       (4)

Burada, Ya - etibarlılıq intervalının aşağı qiyməti;

              Yy - etibarlılıq intervalının yuxarı qiymətidir.

Variasiya əmsalı  aşağıdakı formula ilə  müəyyənləşdirilir.

                                             CV= (Se/

Variasiya əmsalından seçmənin nisbi standart xətasını müəyyənləşdirmək üçün istifadə olunur. Əgər, variasiya  əmsalı 5 faizdən az olarsa,  belə seçmə yüksək keyfiyyətli (CV<=5 %), variyasiya əmsalı 5<CV<=25 faizdə seçmə normal hesab  olunur.

5.7 Aqreqasiya. Aqreqasiya çəki və faktiki məlumatlar əsasında sahələr üzrə yekun məlumatların alınmasıdır. Seçmə planın və başqa parametrlərdən asılı olaraq nəticələrin  ümumiləşdirilməsi üçün ev təsərrüfatlarının müşahidədə iştirakı əmsalı (xüsusi çəkisi) müəyyənləşdirilir. Əmsal (xüsusi çəkilər) ev təsərrüfatlarının sayının  seçmədə iştirak edən ev təsərrüfatlarının sayına bölünməsi yolu ilə müəyyənləşdirilir. Əmsallar (xüsusi çəkilər) respublika səviyyəsində  müəyyənləşdirilir. Sorğuya cavab vermə dərəcəsinə görə əmsallar korrektə olur.

Müşahidənin yekunlaşdırılması iki  mərhələdə aparılır. Birinci mərhələdə  iqtisadi rayonların yekunları, ikinci mərhələdə isə respublika yekunu hesablanır.
5.8 Yekun məlumatların alınması. Hər bir statistik hesabat formasının yekun göstəricilərı proqram vasitəsilə ilkin hesabatlar faylından formalaşır. Bu vaxt həm standart paketlərdən, həm də verilən statisik hesabat forması üçün xüsusi işlənmiş tətbiqi proqramlardan istifadə olunur. İlkin hesabatlardan yekun göstəricilərin formalaşması alqoritmi hər bir statistik hesabat forması üçün metodoloji sənədləşdirilmə ilə təyin olunur. Yekun göstəricilər bir qayda olaraq ayrıca göstəricilərdən deyil, yekun şəklində olan qruplardan formalaşır. Hər yekun hesabat forması fayl şəklində kompüterin maqnit daşıyıcılarına yazılır və saxlanılır. Lazım olduqda cədvəl şəklində kağız daşıyıcılarına köçurulə bilər. Yekun göstəricilərin formalaşmasında müstəqil yaradılan və aktuallaşan müxtəlif sorğu faylları və təsnifatlardan istifadə olunur. Bəzi yekun fayllar bir neçə müxtəlif statistik hesabat formasının məlumatlarından ibarət olur. Onlar uyğun formaların ilkin və ya yekun fayllarından formalaşır. Yekun cədvəllərin strukturu və tərkibi proqramların alqoritmlərində ciddi qeyd olunmuş və bunlar proqramlarda uyğun dəyişikliklər aparılmadan dəyişdirilə bilməz. Ayrıca yekun göstəricilərin və onların qruplarının  interaktiv sorğuları istisna olunur.

6-cı mərhələ. TƏHLİL

Təhlil mərhələsində 6.1 Çıxış məlumatlarının hazırlanması, 6.2 Qiymətləndirmə, 6.3 İzahedici məlumatlar, 6.4 Aşkarlama nəzarətinin tətbiqi, 6.5 Yekun çıxış materiallarının alınması əhatə olunur. 

6.1 Çıxış məlumatlarının hazırlanması. Çıxış məlumatları nəşrə hazırlıq kimi də qiymətləndirilir. Bu məlumatların hazırlanması cədvəl, qrafik və s. formatda ola bilər. Statistik təşkilatlarda statistik məlumatların cədvəl formatında təqdim olunması uzun müddətli ənənəyə çevrilmişdir. Bir neçə cədvəl ölçü vahidləri ilə birlikdə tam hesablanmış məlumatlara malik uyğunlaşmış kəsişən cədvəllər hamı tərəfindən qəbul edilmişdir. Belə cədvəllər aparıcı cədvəllər adlanır. Əgər belə cədvəllər, məsələn, internetlə (və ya intrometlə) ekrana çıxarılırsa, mövcud proqram məhsullarının köməyi ilə məlumatlara, hesablanmış törəmə səviyyələrdə olan məlumatlardan daha aşağı ilkin, ibtidai səviyyədə olan məlumatlara kimi, bütün məlumatlara daxil olmaq mümkündür. Kəsişən cədvəllər eyni cinslidirlər. Bəzən cədvəllərin təqdim olunmasında bir neçə kəsişən cədvəllərin birləşdirməsindən bir yeni cədvəl almaq məqsədə uyğundur. Belə cədvəl eyni cinsli deyil, lakin bir neçə ayrıca kəsişən cədvəllərdən ibarətdir. Birləşmə o vaxt mümkündür ki, iki kəsişən cədvəllər eyni ölçü vahidində qurulmuş olsun. Məsələn, ərazi təsnifatı çərçivəsində qurulan cədvəllər. Əksər hallarda statistik məlumatlar müxtəlif cinsli cədvəllər formasında təqdim olunur və aşkar ümumi quruluşa malik deyillər. Belə mürəkkəb cədvəllərin qurulması həmişə tövsiyə olunmur. Ona görə ki, cədvəl strukturu ilə yaxşı tanış olmayan istifadəçi üçün onları başa düşmək çətin ola bilər. Belə cədvəlləri başa düşülən etmək üçün çox vaxt onları uyğun metaməlumatlarla təmin etmək vacibdir. Bu cür cədvəllərə mürəkkəb statistik təhlilli çıxış məlumatlarına malik olan cədvəllər aiddir. Statistik məlumatların qrafik təsviri əksər hallarda cədvəllərlə birlikdə geniş tətbiq olunur. Qrafik təsvir üçün bir neçə standart format mövcuddur. Qrafik təsvirin istifadə olunan formatını hər hansı üsulla standartlaşdırmaq tövsiyə olunur. Qrafik təsvirlərdən məlumatların nəşrində istifadə etdikdə bu məsələ hərtərəfli nəzərdən keçirilməlidir. Yaxşı qrafik qurmaq ilk baxışdan göründüyü kimi o qədər də asan deyil. Sxemi düzgün qurmaq və təqdim olunan məlumatları xarici istifadəçilərə görə asan anlaşılan etmək üçün xüsusi bilik tələb olunur. Daha təkmilləşmış tətbiqi proqram vasitələrində qrafiklər cədvəllərlə və onu təşkil edən rəqəmlərlə elə bağlıdır ki, məlumatları təmsil edən rəqəmlər dəyişdikdə qrafikin aktuallaşması avtomatik yerinə yetirilir. Ərazi üzrə strukturlaşmış statistik məlumatları əyani surətdə təqdim etmək üçün coğrafi təsvir daha əlverişli üsuldur. Cədvəl formatının coğrafi formata keçirilməsi çətinlik törətməməlidir. Hal-hazırda bu məqsədlə istifadə oluna biləcək bir neçə standart proqram məhsulu mövcuddur. Onlardan bəziləri MS Excel proqramı ilə sıx bağlıdır. 

Məlumatların əldə edilməsi, nəşr olunması, yığımı və dinamika sıralarının qurulması, mövsümi düzəlişlər müqayisə üçün eyni baza dövrlərinin götürülməsi, qısamüddətli iqtisadi statistika məlumatlarına dair dinamika sıralarının müəyyən dövr üzrə davamlı verilməsi əsas şərtlərdəndir.  

Mövsümi düzəlişlərin aparılması istifadəçilər tərəfindən hər hansı iqtisadi qərarların qəbul olunması üçün vacib şərtlərdən biridir. İstifadəçilər tərəfindən hər hansı iqtisadi qərarların qəbulu, habelə göstəricinin proqnozlaşdırılması prosesində mövsümi amillərin kənarlaşdırılması daha məqsədəuyğundur. 

6.2 Qiymətləndirmə. Nəticələrin qiymətləndirilməsi altmərhələsində sorğuların cavablandırılma səviyyəsi, əvvəlki dövlərlə müqayisə, əhatəlilik və s. qiymətləndirilir. İlkin məlumatlar əsasında statistik təhlillərin aparılması və müşahidələrin təşkilində həmin nəticələrdən istifadə olunması reprezentativliyin yüksəldilməsinə,  xətanın və xərclərin azaldılmasına gətirib çıxarır. Məcmuda uyğun qrupların seçilməsi, üstün seçmə metodlarının tətbiqi elmi nəticələrə əsaslanmalıdır. Bu qrupların müəyyən olunması, şərti hesablamaların aparılması, təsviri statistika əsasında qiymətləndirilmələrin aparılması müşahidələrin planlaşdırılmasına xidmət edir. Faktiki məlumatlar əsasında təhlillər aparılır, göstəricilər arasında əlaqə, variasiya, xəta və s. hesablanır, müşahidələrin və onların keyfiyyətinin artırılması üçün konkret təkliflər hazırlanır. 

Məlumatların təhlili statistik verilənlər əsasında statistik məlumatlar istehsalının vacib metodlarındandır. Statistik təhlil üçün giriş materialları kimi, bir qayda olaraq, əvvəlcədən hesablanmış məlumatlardan istifadə olunur. Lakin, tez-tez dərin təhlil almaq üçün mikroməlumatlara olan ehtiyacı da müşahidə olunur. Mikroməlumatları təhlil etmək üçün tədqiqatçıların və istifadəçi-mütəxəssislərin tələbi ilə məlumatlar təqdim olunur. Statistik cədvəllərin qurulması statistik məlumatların təhlilinin sadə üsulu kimi qəbul edilə bilər. Lakin, tez-tez statistik təhlildə riyazi üsullardan istifadə olunur. Bu məqsədlə bir sıra sınaqdan çıxmış statistik üsullar və uyğun proqram təminatları mövcuddur. Bundan başqa statistik məlumatların təhlili üçün bu cür riyazi üsullardan başqa vizual üsullardan da geniş istifadə olunur. Bu cür məsələlərin həllində təkmilləşmiş vasitələr kimi qrafik və coğrafi vasitələrdən istifadə olunur.

6.3 İzahedici məlumat. Bu altmərhələdə hazırlanmış çıxış məlumatları haqqında əlavə məlumatların verilməsi nəzərdə tutulur. Statistik məlumatların geniş istifadəçi auditoriyasında yayıldığını, istifadəçilərin əksər hissəsinin qeyri-statistik olduğunu nəzərə almaq lazımdır. Dinamika sıralarındakı dəyişikliklər, metodlar izah edilməli, xüsusilə beynəlxalq müqayisə üçün şərhedici material verilməlidir. Son illər metaməlumat kimi adlandırılan işin bir mahiyyəti də ondan ibarətdir ki, statistik məlumatlarla birgə onların təqdimatında metodoloji izaha yer verilsin. Statistik məlumatlar olan külliyatlar, məcmuələr, statistik nəşrlər hazırlanarkən məlumatlardan sonra və ya əvvəl müəyyən metodoloji izahatlar verilməlidir. Məlumatların onların metodologiyası ilə birgə təqdim olunması geniş istifadəçi kütləsinin maraqlarına xidmət etməklə, məlumatların tam anlaşılmasına əlavə imkan yaradır.       

6.4 Aşkarlama nəzarətinin tətbiqi. Burada diqqət respondentlərin aşkarlanmasına yol veilməməsidir. Çıxış cədvəllərində  mikro (ilkin) məlumatların - hüquqi və fiziki şəxslər haqqında hesabat məlumatlarını səciyyələndirən və mötəbər ilkin uçota əsaslanan məlumatların verilməməsi zəruridir. Rəsmi statistika materiallarının istehsalı üçün toplanan və birbaşa və ya dolayı yolla statistik vahidlərin tanınmasına və ilkin məlumatların aşkar olunmasına imkan verən məlumatlar, birbaşa və ya dolayı yolla, hesabatı təqdim etmiş vahidin ilkin məlumatları əsasında statistik vahidin aşkar olunması, uçot vahidinin adı, ünvanı və müvafiq icra hakimiyyəti orqanı tərəfindən verilən vergi ödəyicisinin eyniləşdirmə nömrəsinin köməyi ilə məlumatların və uçot vahidinin aşkar olunması yolverilməzdir. Dolayısı ilə statistik vahidlərin tanınması – vergi ödəyicisinin eyniləşdirmə nömrəsindən başqa bu vahidlər haqqında digər məlumatlardan, ünvan, mülkiyyət, fəaliyyət növü və statistik vahidin tanınmasında istifadəsi mümkün olan digər bütün vasitələrdən istifadə etməklə vahidin aşkar olunmasıdır. Bir sözlə “Rəsmi statistika haqqında” Azərbaycan Respublikası Qanununun 6-cı fəslində ilkin statistik məlumatlar və onların məxfiliyi öz əksini tapmışdır. Qeyd olunmuşdur ki, ilkin statistik məlumatlar hüquqi və fiziki şəxslər haqqında ilkin məlumatları səciyyələndirir və statistik məqsədlər üçün yığılan ilkin məlumatlar, məhkəmə qərarları əsasında verilmiş məlumatlar istisna olmaqla, başqa məqsədlər üçün istifadə oluna bilməz.  Bununla bağlı, çıxış məlumatları ilə ilkin məlumatlar arasında texniki məsələlərin həll olunması əsas şərtdir. Məlumatlar texnologiyalarının miqyası və tətbiqi mühiti elədir ki, onun fəaliyyətinin etibarlılığı və dayanaqlılığı problemləri ilə yanaşı orada dövr edən məlumatların təhlükəsizliyini təmin etmək problemi də meydana çıxır. Məlumatların təhlükəsizliyi - bu sistemin zaman kəsiyində şəbəkədə olan məlumatlarının dəyişdirilməsinin, məlumatların kənara axınının, itirilməsinin qarşısını ala bilmək qabiliyyətidir. Hesablama sistemində məlumatlara daxil olmaların məhdudiyyətlərinin aradan qaldırılması ondan ibarətdir ki, sistemdə dövr edən məlumatlar hissələrə bölünməlidir və onlara giriş vəzifəli şəxslərin funksional öhdəçilikləri və səlahiyyətlərinə uyğun olaraq daxil olmalar təşkil olunur. Daxil olmalara məhdudiyyətlərin aradan qaldırılması məsələsi – məlumatların işlənməsinə aidiyyəti olmayan vəzifəli şəxslərin sayının ixtisar olunmasıdır, yəni məlumatları ona daxil olmasına icazə verilən heyətdə olmayan pozucudan mühafizə etməkdir. Ona görə də məlumatların bölünməsi prosesi vaciblik, məxfilik dərəcəsinə, funksional təyinatına, sənədlərə və s. üzrə aparılmalıdır. Avadanlıqlara bütün texniki xidmət funksiyalarının hazırlığı, onların təmiri, profilaktikası, proqram təminatlarının yenidən yüklənməsi  işləri texniki və təşkilati cəhətdən əsas sistem işlərindən ayrılmalıdır.

6.5 Yekun çıxış materiallarının alınması. Bu proses çərçivəsində ekspres, reliz, daxili istifadə üçün aralıq məhsulları, başlıqların seçilməsi, mühüm metaməlumatların təyini öz əksini tapır. Nəşr prosesinə başlamazdan öncə məlumatların dizaynının, vahid standartların və s. müəyyənləşdirilməsidir. 

7-ci mərhələ. MƏLUMATLARIN YAYILMASI

 
“Rəsmi statistika haqqında” Azərbaycan Respublikasının qanununa uğyun olaraq statistik məlumatların yayılmasında tətbiq olunan forma və vasitələrdən asılı olmayaraq, məxfi sayılmayan rəsmi statistik məlumatların istifadəçilərə verilməsidir. Bu məqsədlə istifadəçilər zəruri statistik məlumatlarla təmin edilir, statistik vahidlərdən yığılmış zəruri məlumatlar əsasında ölkə və regionlar üzrə ümumiləşdirilmiş və qruplaşdırılmış nəticələr tərtib olunur. Statistik məcmuələr, bülletenlər, icmallar, mətbu buraxılışlar və digər statistik materiallar nəşr olunur, onlar istifadəçilər arasında yayılır, ictimaiyyətdə maraq doğuran icmal-statistik məlumatlar mətbuatda dərc olunur. Məlumatların yayılması həmçinin Beynəlxalq Valyuta Fondunun “Məlumatların Yayılmasının Ümumi Standartları”na uyğun olaraq həyata keçirilir. 

Məlumatların yayılması prosesində aşağıdakı proseslər həyata keçirilir: 

-çıxış məlumatlarının sistemləşdirilməsi;

-məlumatların çapı;

-yayılmanın idarə olunması;

-nəşr (yayım) məlumatlarının göndərilməsi;

-yayımla əlaqədar istifadəçilərlə iş.

7.1 Çıxış məlumatlarının sistemləşdirilməsi. Çıxış məlumatlarının sistemləşdirilməsi müşahidə əsasında toplanmış məlumatların yayım səviyyəsində hazırlanmasıdır. Bu proses çərçivəsində ilkin məlumatların məxfiliyinin qorunması, zəruri informasiya blokunun hazırlanması, məlumatların çap versiyasının təşkil olunmasıdır. Çıxış məlumatları sistemləşdirilərkən məlumatların məxfiliyinin təmin olunması  vacibdir.  Respondentlər tərəfindən onlara aid məlumatlardan hər hansı bir məqsəd üçün istifadə olunmasına razılıq verilməyibsə, məxfi statistik məlumatlar, bu qanuna uyğun olaraq, yalnız icmal rəsmi statistik materialların istehsalı və ya müstəsna hallarda statistik vahidin anonimliyi təmin edilməklə (tanınmasına imkan verən vasitələr ləğv edilməklə) elmi məqsədlər üçün istifadə edilə bilər. Enerji statistikası üzrə bu proseslərin həyata keçirilməsi mövcud olan normativ-hüquqi aktlara, “Rəsmi statistikanın təkmilləşdirilməsinə dair Dövlət Proqramları”na, Statistik işlər proqramına uyğun həyata keçiririilir.  

Statistik məlumatların yayılması prosesi aşağıdakı kimi təşkil olunur:  

1. Statistik nəşrlər (aylıq, rüblük bülletenlər, mətbu məlumat üçün hazırlanmış press-relizlər, illik məcmuələr, bukletlər və s.):

2. Rəsmi sorğulara əsasən təqdim edilən statistik məlumatlar:

3. Məcmuələrin, bülletenlərin və press-relizlərin elektron formalarının Dövlət Statistika Komitəsinin internet səhifəsinin bölmələri üzrə yerləşdirilməsi:

4. Göndərilən sənədlərin və ya sorğuların cavablandırılması  (daxili və beynəlxalq təşkilatlardan gələn sənədlər və ya sorğular).

7.2 Məlumatların çapı.  Nəşrlərə olan tələbatın, beynəlxalq standartların, statistik işlər proqramının tələbələrinə dair statistik nəşrlər çap olunur. Yanacaq-enerji və material balansları statistikası şöbəsi enerji məhsullarının hərəkəti haqqında məlumatların statistik məlumatların istifadəçiləri arasında yayılmasını, müvafiq icra hakimiyyəti orqanları üçün məlumatların əldə edilməsini təmin etmək məqsədilə hər ay ölkənin sosial-iqtisadi inkişafı haqqında aylıq məruzənin işlənilməsində iştirak edir və energetika statistikası ilə bağlı aşağıdakıları nəşr edir.

“Enerji məhsullarının hərəkəti” haqqında statistik bülleten nəşr olunur. Bülletendə mülkiyyət növündən asılı olmayaraq ölkədə fəaliyyət göstərən müəssisə və təşkilatların enerji məhsullarından istifadəsi və satışı haqqında məlumatlar əks etdirilir. Bülletenə faktiki daxil olmuş istehsal, istismar, tikinti, kənd təsərrüfatı, kommunal, nəqliyyat və digər ehtiyaclara sərf olunan, əhaliyə buraxılan (satılan), habelə hesabat dövrünün sonuna müəssisə və təşkilatda qalan bütün növ enerji məhsulları daxil edilmişdir. Bülletenin birinci cədvəli ölkə üzrə enerji məhsullarının qalığı, daxil olması və məsrəfi haqqında məlumatları, ikinci cədvəli istehlakın istiqamətləri, yəni istifadə edilmiş əsas növ enerji məhsullarının elektrik, istilik enerjisinin alınmasını və ya digər növ yanacağın emalında istifadə olunmasını və yaxud qeyri energetika məqsədləri üçün istifadəsini özündə əks etdirir. Növbəti cədvəldə işlənmiş neft məhsullarının yığılması və istifadə istiqamətləri, daha sonra iqtisadi zonalar və rayonlar üzrə məlumatlar təqdim olunur. Bülletendə məlumatlar hər bir enerji məhsuluna xas olan fiziki ölçü vahidi ilə təqdim edilir.
“Azərbaycanın Enerji balansı” statistik məcmuə nəşr edilir. Məcmuədə enerji balansı, enerji məhsullarının əmtəə balansları və energetika statistikasına aid digər zəruri məlumatlar verilmişdir. Məcmuə 6 bölmədən ibarətdir. 1-ci bölmədə energetika müəssisələrinin işinin əsas göstəriciləri, enerji tutumu və s., 2-ci bölmədə 2007-2010-cu illər üzrə enerji balansı və balansın sektorlar üzrə bölgüsü, 3-4-cü bölmələrdə illər üzrə müvafiq olaraq enerji məhsullarının balansları və enerji məhsullarının iqtisadi fəaliyyət növləri üzrə istehlakı, 5-ci bölmədə 2000-2006-cı illər üzrə enerji və əmtəə balansları, 6-cı bölmədə xam neftin, təbii qazın hasilatı, elektrik stansiyalarının gücü, iqtisadiyyatın ayrı-ayrı sahələrində fəaliyyət göstərən müəssisələr tərəfindən atmosferə atılan çirkləndirici maddələr haqqında və s. əlavə cədvəllər verilmişdir. 

Məcmuədə 2007-2010-cu illər üzrə enerji balansının ayrıca hissədə verilməsi onun 2007-ci ildən başlayaraq yeni strukturda tərtib edilməsi ilə bağlıdır. Həmin ildən başlayaraq Dövlət Statistika Komitəsi milli enerji balansını Beynəlxalq Enerji Agentliyinin və “Avrostat”ın tövsiyələrinə uyğun hazırlayır və ilbəil onun təkmilləşdirilməsi istiqamətində tədbirlər həyata keçirir.

Hazırkı 2007-2010-cu illər üzrə tərtib edilmiş enerji balansı BMT, Beynəlxalq Enerji Agentliyi, Avrostat və digər beynəlxalq təşkilatların və 21 ölkənin, o cümlədən Azərbaycanın da üzv olduğu “Oslo Qrupu” tərəfindən hazırlanmış və BMT-nin Statistika Komissiyasının 2011-ci ilin fevral ayında təşkil olunmuş 42-ci sessiyasında qəbul edilmiş “Enerji statistikasına dair beynəlxalq tövsiyələr”in tələblərinə əsaslanmışdır.

Enerji balansının tərtib olunmasına dair qısa metodoloji izahlar cədvəllərdən sonra verilmişdir.

Məcmuənin sonunda “Çevrilmə əmsalları” və  göstəricilərin tapılmasının asanlaşdırılması məqsədilə “Əlifba sırası ilə göstəricilərin siyahısı” verilmişdir.

7.3 Yayılmanın idarə olunması. İnternet texnologiyalarının tətbiqi statistik məlumatlara daha asan giriş imkanlarının genişləndirilməsinə, istifadəçilərin sayının artmasına və xidmətin yeni keyfiyyət səviyyəsinə çatdırılmasına xidmət edir. Statistik məlumatların rahat və maneəsiz şəkildə bütün istifadəçilər üçün əldə edilməsi nəzərə alınaraq internetdə Dövlət Statistika Komitəsinin veb səhifəsi (www.azstat.org) yaradılmışdır. İstifadəçilər bu səhifəyə daxil olmaqla bütün statistik nəşrləri və mətbu məlumatları əldə edə bilərlər. Bundan əlavə müxtəlif məlumat bazaları yaradılır. Məsələn, “2008-2012-ci illərdə Azərbaycan Respublikasında rəsmi statistikanın təkmilləşdirilməsinə dair  Dövlət Proqramı”na uyğun olaraq informasiya cəmiyyəti statistikası üzrə elektron məlumat bazası yaradılmışdır. Tədbirin həyata keçirilməsi nəticəsində sahə üzrə məlumatlardan istifadə imkanlarının genişləndirilməsinə, informasiya cəmiyyəti üzrə statistik məlumatlardan istifadənin asanlaşdırılmasına, bütün istifadəçi qrupların məlumat bazasına açıq girişin verilməsinə imkan yaratmışdır. 2005-ci ildən başlayaraq məlumatlar bütün dövrləri əhatə etməklə veb səhifədə yerləşdirilmişdir. Veb səhifə tək ölkə istifadəçiləri üçün deyil, həmçinin beynəlxalq auditoriya üçün nəzərdə tutularaq iki dildə yaradılmışdır (Azərbaycan və İngilis dilində). 
7.4 Nəşr (yayım) məlumatlarının göndərilməsi.  Dövlət Statistika orqanları digər dövlət idarəetmə orqanları ilə qarşılıqlı əlaqədə işləyir və görülmüş işlərin nəticəsi olaraq ölkədə və regionlarda baş verən iqtisadi və sosial proseslər haqqında təqdim edilən sorğuları mütəmadi olaraq statistik məlumatlarla cavablandırır. Şöbəyə icra hakimiyyəti orqanlarından və digər dövlət orqanlarından daxil olan müraciətlərə əsasən müvafiq təşkilatlar məlumatların məxfiliyini qorumaq şərti ilə zəruri statistik məlumatlarla təmin olunurlar. Qeyd olunmuş sahədə statistik məlumatlara olan tələbatı ödəmək məqsədilə daxil olmuş rəsmi sorğularla yanaşı aylıq və rüblük dövriliklə müvafiq sahə üzrə bülletenlər reyestr üzrə istifadəçilərə daimi olaraq göndərilir.      

Ölkədaxili və beynəlxalq təşkilatlardan, statistik məlumatlardan istifadə edən digər istifadəçilərdən Dövlət Statistika Komitəsinə daxil olan sənədlərə və ya sorğulara əsasən, müvafiq təşkilatlar statistik məlumatların məxfiliyini qorumaq şərti ilə statistik məlumatlarla təmin olunurlar. Ölkə daxili təşkilatlardan və ya vətəndaşlardan daxil olan sənədlər və ya sorğular müvafiq normativ-hüquqi aktlara uyğun olaraq müəyyən edilmiş vaxt çərçivəsində cavablandırılaraq təqdim olunur. Beynəlxalq təşkilatların milli statistik məlumatlara olan tələbatlarının ödənilməsi üçün aylıq, rüblük və illik daxil olan sorğuların şöbə tərəfindən cavablandırılması təmin olunur. Sorğular məktub şəklində, elektron poçt vasitəsi ilə və ya veb səhifələrə daxil olmaqla cavablandırılaraq göndərilir.    

7.5 Yayımla əlaqədar istifadəçilərlə iş. Dövlət statistika orqanının məqsədi istifadəçiləri vaxtlı-vaxtında ölkənin sosial, iqtisadi, demoqrafik, ekoloji vəziyyəti barədə tam, dolğun, etibarlı  informasiya ilə təmin etməkdir. Bu baxımdan statistik məlumatların istifadəçiləri tərəfindən statistik məlumatların keyfiyyətinin qiymətləndirilməsi və statistika orqanının fəaliyyətinə inamın səviyyəsi mühüm əhəmiyyət kəsb edən məsələlərdəndir. Statistik məlumatların istifadəçiləri sırasına maraq dairələri müxtəlif olan dövlət idarəetmə orqanları, kommersiya və qeyri-kommersiya təşkilatları, təhsil, müəssisələri, elmi təşkilatlar, kütləvi informasiya vasitələri, beynəlxalq təşkilatlar, xarici hökumət təşkilatları, müəssisələr, fiziki şəxslər, digər istifadəçilər daxildir və bütün kateqoriyalardan olan istifadəçilər üçün statistik məlumatlara bərabər çıxış təmin olunur və onlarla iş aparılır.

Mütəmadi mətbuat konfranslarının keçirilməsi və məlumatların verilməsi bu proses çərçivəsində həyata keçirilir. 

8-ci mərhələ. ARXİVLƏŞDİRMƏ

Arxivləşdirmə mərhələsində 8.1 Arxivləşdirmənin rolunun təyin edilməsi, 8.2 Arxivləşdirmənin aparılması, 8.3 Məlumatların və metaməlumatların təmsilçiliyi, 8.4 Məlumatların yerləşdirilməsi əhatə olunmalıdır. 

8.1 Arxivləşdirmənin rolunun təyin edilməsi. Arxivləşdirmə iki istiqamətdə həyata keçirilir: aralıq və yekun faylların (sənədlərin) arxivləşdirilməsi. Qeyd etdiyimiz kimi, məlumatların yığımı və redaktəsi nəticəsində son müşahidələr registri kimi adlandırılan fayl formalaşır. Tədqiqatın mikroməlumatlarını özündə əks etdirən son müşahidələr registri çıxış statistik məlumatlarının istehsalı üçün məlumatların işlənməsinin ilkin mərhələsidir. Məlumatların saxlanması təşkilinin ciddi səbəblərindən biri onun sistem xarakterli olmasıdır. Müasir statistik məlumatlar sistemində məlumatların saxlanması üçün məlumatlar bazasının texnologiyaları tətbiq olunur. Yaxşı təşkil olunmuş və qurulmuş məlumatlar bazası istənilən statistik xidmət üçün vacib olan statistik məlumatlara daxil olmanı, dinamika sıralarına qurulmasını asanlaşdırır. Statistik istehsal prosesində statistik məlumatların müəyyən “həyat davamlılığı” vardır. “Həyat davamlılığı” müxtəlif cür ola bilər: qısa müddətlidən daha uzun müddətliyədək. Bəzən məlumatlar yalnız hər hansı ayrıca tədqiqat üçün istifadə olunur. Digər hallarda isə onlar bir neçə illər ərzində tətbiq oluna bilir və ya, məsələn, əgər onlar məlumatlar bazasına və ya dinamika sıraların daxildirlərsə, “həyatlarının” real sonluğu görünmür. Təbii ki, artıq istifadə olunmayan məlumatları arxivdə yerləşdirmək olar. Belə bir fakt nəzərə alınmalıdır: bu məlumatlar gələcəkdə istifadə olunacaq və ya yox. Ona görə də məlumatlar arxivdə elə yerləşdirilməlidir ki, onlar uzun müddət ərzində orada qala bilsin. 

8.2 Arxivləşdirmənin aparılması. Bu altmərhələdə müəyyən olunmuş faylların arxivləşdirilməsi həyata keçirilir. Bu zaman məlumatlar arxivdə elə yerləşdirilməlidir ki, onlar uzun müddət ərzində qala bilsin. Proses çərçivəsində aşağıdakı əsas aspektlər nəzərə alınır: 1. gələcəkdə bir daha istifadə oluna bilən texniki vasitələrdən istifadə olunur. Belə ki, məlumatların saxlanmasının texniki vasitələri etibarlı olmalıdır. Gələcəkdə çətinlik törətməməsi üçün istifadə olunan vasitələrdən asılı olaraq arxivləşdirilmiş məlumatları müəyyən müddətdən sonra yeniləşdirmək lazımdır. Adi vasitələr maqnit lentləri və CD-ROM-lardır. Xüsusi vacib məlumatlar üçün təkrarlanan surətlər (dublikatlar) hazırlanır ki, bunlar da əsli olan yerdə saxlanılmamalıdır. 2. arxivləşdirilmiş məlumatlar kifayət gədər metaməlumatlarla müşayət olunmalıdır. Yəni, gələcəkdə məlumatlar yaddaşına daxil edilmiş məlumatların tərkibini müəyyənləşdirmək üçün istifadəçiyə imkan verən təsvir vasitələrinə malik olmalıdırlar.

8.3 Məlumatların və metaməlumatların təmsilçiliyi. Arxivləşdirilmiş məlumatların metaməlumatlarla müşaiyəti mühüm əhəmiyyət kəsb edir. Adətən məlumatların məlumat bazasında yığılması və saxlanması prosesində statistik xidmətlər “metaməlumatlar” fenomeni ilə rastlaşırlar. Sadəcə olaraq metaməlumatlara məlumatlar haqqında məlumatlar kimi tərif vermək olar. Statistik metaməlumatlar statistik məlumatların bir neçə aspektdə təsvirini verir. Metaməlumatlardan istifadənin əsas məqsədi istifadəçilər üçün arxivləşdirilmiş məlumatları daha aydın və anlayışlı etməkdir. Metaməlumatlar çox dəyişkən formalara və müxtəlif funksiyalara malik ola bilər. Məlumatları məlumat bazasında yerləşdirmək üçün metaməlumatlardan istifadə olunmalıdır. Məlumatlar bazasında mikroməlumatları saxlamağın üstünlüyü bütün tədqiqatlardan daxil olan mikroməlumatların saxlanması formatının standartlaşdırılmasından ibarətdir. Bu statistik məlumatlar sisteminin inteqrasiyanın artması istiqamətində olan gələcək inkişafına təsir göstərir. 

8.4 Məlumatların yerləşdirilməsinin əhatəliliyi. Əsas məqsəd daha geniş həcmdə və bütün məlumatların arxivləşdirilməsinə nail olmaqdır. Bütün hesabat formalarının arxivləşdirilməsi və arxivlərin siyahısının aparılması həyata keçirilməlidir. Burada hesabatlar, göstəricilər, həmçinin dövrilik mühümdür. Müxtəlif müşahidə məlumatlarının arxivləşdirilməsi və bir bazada ümumiləşdirilməsi, vahid məlumat bazasının yaradılması, məlumat bazasına “bir baza – bir giriş” prinsipinin tətbiq edilməsi, “məlumat anbarı”nın formalaşdırılması məsələləri də diqqətdə saxlanılmalıdır.  Bu proses həm müxtəlif sorğular vasitəsilə eyni mənbədən əldə edilmiş məlumatların sistemləşdirilməsinə, bu məlumatların yoxlanması və dinamika sıralarının formalaşdırılmasına, həm də kompleks statistik təhlillərin aparılmasına yaxşı şərait yaradır. Məlumat bazası istifadəçilərin (statistiklərin) tələbatına uyğun formalaşdırılır. 

9-cu mərhələ. QİYMƏTLƏNDİRMƏ

Sonuncu mərhələdə qiymətləndirmə əlamətlərinin daxil edilməsi, ümumi qiymətləndirmə və fəaliyyət planının razılaşdırılması nəzərdə tutulur. 

9.1 Qiymətləndirmə əlamətlərinin daxil edilməsi. Əlamətlər statistika proseslərinin idarə olunmasında, mərhələ və ya altmərhələ çərçivəsində rast gəlinən məsələlərlə bağlı qeydlər əsasında, monitorinqlərdə və ya işçi heyət tərəfindən verilmiş təkliflər əsasında formalaşdırılır. Bu əlamətlər əsasında prosesin qiymətləndirilməsi üçün şərtlər yaradılır.

9.2 Qiymətləndirilmənin aparılması. Bu altmərəhələ çərçivəsində qiymətləndirmə məruzələrinə müvafiq düzəlişlərin daxil edilməsi, qəbul olunmuş təklif və tövsiyələrin prosesə daxil olunması mexanizmini işləyib hazırlamaqdan ibarətdir. 

9.3 Fəaliyyət planının razılaşdırılması. Qiymətləndirmə çərçivəsində verilmiş məruzələr əsasında qərarların qəbulu, nəzərdə tutulmuş işlərin həyata keçirilməsi qrafikinin tərtib olunması, yeni dəyişikliklərin aparılması nəzərdə tutulur. 

